
Қасым-Жомарт Кемелұлы, 
уақытыңыз-дың тығыздығына 
қарамастан «Egemen Qazaqstan» 
газетіне сұхбат беруге келіс-кеніңіз үшін 
ризашылығымызды білдіреміз. Сіздің 
қоғамды толғандыратын мәселелер 
туралы пікіріңіз қазақ баспасөзі 
үшін өте маңызды. Сондықтан түрлі 
тақырыпта өзіңізбен ашық әңгіме 
өрбіткіміз келеді. Өткен жыл несімен 
есіңізде қалды?

– Осы мүмкіндікті пайдаланып, барша 
отандасымды тағы да Жаңа жыл мейра-
мымен құттықтаймын!

2023 жыл еліміз үшін маңызды оқи-
ғаларға толы жыл болды. Біз негізгі 
саяси реформаларды аяқтап қалдық. 
Конституциялық Сот жұмысын бастады. 
Мәжіліс және барлық деңгейдегі мәслихат 
депутаттары жаңа ереже бойынша сайлан-
ды. Алғаш рет аудан және облыстық маңы-
зы бар қала әкімдерін сайладық. Ауыл 
және аудандық маңызы бар қала әкімдерін 
сайлау жалғасты. Былтыр 700-ге жуық 
ауыл әкімі сайланды.

Біз әділ және бәсекелі экономика жү-
йесін құруға кірістік. Экономиканы әрта-
раптандыру және монополиядан арылту, 
инфрақұрылымды жаңғырту, бизнесті 
қолдау, инвестиция тарту жұмыстарымен 
мықтап айналыстық. Әлеуметтік салада 
қордаланып қалған мәселелер біртіндеп 

– Ал жаңа жылдан не күтесіз? 
Еліміздің алдында қандай міндеттер 
тұр?

– Мен өткен қыркүйектегі Жолдауымда 
жаңа экономикалық үлгіге көшетінімізді 
айттым, 2029 жылға қарай жалпы ішкі 
өнімді қазіргіден екі есеге арттыру мә-
селесін басты стратегиялық мақсат ретін-
де белгіледім. Көп ұзамай Үкіметтің 

Біз озық ойлы ұлт ретінде тек қана алға 
қарауымыз керек!

Мемлекет басшысы Қасым-Жомарт Тоқаевтың «Egemen Qazaqstan» газетіне сұхбаты
шешіле бастады. Еліміздің түкпір-түкпі-
рінде білім ошақтары, оның ішінде, 
«жайлы мектептер» бой көтеруде. Ауыл-
дарда денсаулық сақтау нысандары са-
лынып жатыр. Әлеуметтік тұрғыдан 
осал топтағы азаматтарға кешенді түрде 
қолдау көрсету үшін Әлеуметтік кодекс 
қабылданды. Зиянды еңбек жағдайында 
жұмыс істейтін азаматтар үшін арнайы 

төлемақы енгізілді. Табиғатты қорғауға 
жауапты мекемелердің қызметкерлеріне 
олардың өмірі мен денсаулығына төнетін 
қауіп-қатерге қатысты үстемеақы төленетін 
болды. Медицина қызметкерлерінің, 

мектепте, колледжде және балабақшада 
жұмыс істейтін педагогтердің жалақысы 
өсті. Ұлттық қордан балаларға қаржы беру 
мәселесін реттейтін заң күшіне енді. Негізгі 
экономикалық көрсеткіштерді, оның ішін-
де инфляция деңгейін ескере отырып ең 
төменгі жалақыны анықтайтын әдістеме 
қабылданды.

Осы жұмыстың бәрі 2024 жылы да жал-

ғасады. Біз тиянақты және жоспарлы әрекет 
жасаймыз, мақсатқа жету үшін үздіксіз 
алға ұмтыламыз. Бұл – айрықша маңызды 
жыл болмақ. Өйткені осы кезең еліміздің 
алдағы бес жылдағы дамуына негіз болады.

кеңей-тілген отырысы 
өтеді. Онда еліміздің 
былтырғы әлеумет-
т і к - э к о н о м и к а л ы қ 
даму қорытындысы 
шығарылып, алдағы 
жұмыстың амал-тәсіл-
дері айқындалады.

Ұлттық құрылтайдың 
отырыстары идеология 
саласындағы мәсе-
лелерді, ұлттың жаңа 
сапасын қалыптастыру 
ісін, қоғамның құнды-
лықтар жүйесін 
жаңғырту жайын 
талқылайтын тиімді 
пікірталас орнына ай-

налды. Бұған дейін жаздыгүні шақырылып 
келе жатқан Құрылтайдың отырысын биыл 
сәл ертерек, көктемде өткізетін шығармыз.

Осылайша, биыл экономикалық, қоғам-
(Жалғасы 3-бетте).

Мінекей, жүйрік уақыт 
жүйткіп өтіп, газетіміздің 
тағы бір жаңа саны 
қолыңызға тиді. «Өткен 
жылға өкпе жоқ, келер 
жылдан үміт көп». Өткен 
жылы аудандық газеттің  
жарық көргеніне 85 жыл 
толып, «Қарағанды 

журналистикасын дамытуға 
қосқан үлесі үшін» облыс 
әкімінің «Алтын сұңқар» 
сыйлығының бас жүлдесін 
иеленуімізбен ерекшеленді. 
Мақсат ақынның «Алтын 
домбырасын» қосып айтсақ, 
Ақтоғай жұрты үшін 
аспаннан «алтын жауған 
жыл» болып тарихқа алтын 
әріппен жазылдық.
    Газет тарихы 

ғасырға жуықтап қалды.
Бұл аз уақыт емес. Осы 
аралықта «AQTOGAI 
AJARY-ның» беделі 
артып, оқырмандардың 
сүйіспеншілігіне ие болды. 
Мұның арғы жағында 
білікті мамандардың зор 
еңбегі жатыр. Аудандық 
газетте қызмет жасаған 
журналистика саласының 
майталмандары ұзақ жылдар 
бойы газеттің өзіндік стилін 
қалыптастыру үшін аянбай 
еңбек етті. Біз басылымның 
іргетасын қалаған 
азаматтарды мақтан 

тұтамыз, олардың есімдері 
газет беттерінде ғана емес, 
жалпы аудан тарихынан 
ойып тұрып орын алды.
Біздің алдымызда аға 

буынның бізге қалдырған 
мұрасын арттырып, 
аудандық басылымның 
дамуына үлес қосу міндеті 
тұр. Газетті әр отбасы 
асыға күтеді, сіздердің бізге 
сенім білдіргендеріңіз біз 
үшін мақтаныш, сонымен 
бірге үлкен жауапкершілік.
Бүгін «AQTOGAI AJARY» 
қызметкерлерінің алдына 
қойылған міндеттің жүгі 
ауыр, себебі олар кезекті 
шығарылымға ғана емес, 
бүкіл ауданның ақпараттық 
кеңестігіне жауапты.
Ұсынылған мақалалардың 

сапасымен қатар, біз 
тақырыптың өзекті болуына 
тырысамыз. Басылым 
тілшілері газетке тың 
жаңалықтарды әзірлеуге 
қатысады. Сондай-ақ, 
интернет-кеңестігінен 

орын алу үшін де ауқымды 
жұмыс атқарылады. 
Редакцияның әр қызметкері 
уақытпен санаспай күні-түні 
жұмыс жасайды. Шұғыл 
шығарылым, оқиға орнынан 
дайындалған репортаж, 
мәтінді шұғыл әлеуметтік 
желіге орналастыру, оған 
түзету енгізу сынды жұмыс 
ұжымымызды шыңдап, 
бірлігіміздің артуына, 
ақпараттың сапалы болуына 
септігін тигізіп келеді.
Дегенмен журналистер 
діттеген ісін қашан да 
соңына жеткізеді. 
Құрметті оқырман, 

біздің  сіздермен бірге 
алатын асуымыз, жететін 
белесеміз әлі де алда. Біздің 
әрбір жетістігіміз – 
оқырманның қолдауының 
нәтижесі. Биыл да сіздердің 
қолдауларыңыздың арқасында 
қара орман оқырманымызбен 
қайта қауышудамыз.
Біз сіздердей рухани 
қолдаушыларымыздың барын 

* Редактор бағаны

 Ұлу – Ұлы биіктерді бағындыратын жыл болсынҰлу – Ұлы биіктерді бағындыратын жыл болсын
мақтан тұтамыз. 
«...Әуелі газета халық-

тың көзі, құлағы  һәм тілі. 
Адамға көз, құлақ, тіл қандай 
керек болса, халыққа газета 
сондай керек...» деген Алаш 
ардақтылары. Олай болса 
жергілікті газеттің туын 
көтеру – сізден, мәселені 
шешу –бізден. Келген Ұлу 
жылымыз ұлы істерді 
ұлылыққа бастайтын сәтті 
жыл болсын. Газетіміздің 
әрбір саны босағаңызға 
сүйіншілеген хабар, жағымды 
жаңалық жеткізсін. 
Отанымыз тыныш, еліміз 
аман, берекелі бірлігіміз 
артар жыл болсын. 
Отбасыларыңыз аман болып, 
жақсылықта жолығайық, 
ағайын.

Гүлнар Елеусізова,                 
 «AQTOGAI AJARY» 

газетінің құрылтайшысы, 
ҚР Журналистер Одағының 

мүшесі, 
«ҚР Ақпарат саласының 

үздігі».

Мемлекет басшысы Қасым-Жомарт 
Тоқаевтың еліміздің бас басылымы 
«Egemen Qazaqstan» газетіне берген 
сұхбатын ықыласпен оқып шықтым. 
Биыл ел өмірінде үлкен өзгерістер 
орын алып, экономикалық, қоғамдық-
саяси және гуманитарлық салаларда 
атқарылатын жұмыстың негізгі 
бағыт-бағдары бірінші тоқсанда-ақ 
айқындалатынын Президент тілге тиек 
етіпті. Өткен жылда орын алған ма-
ңызды оқиғаларға тоқталған Мемлекет 
басшысы алдағы міндеттерді де сара-
лап берді.
2024 жылы елімізде бірқатар 

ауқымды іс-шаралар өтетініне тоқ-
талды. Қазақстан бірнеше беделді 
халықаралық ұйымға, Шанхай ынты-
мақтастық ұйымына, Ұжымдық қа-
уіпсіздік туралы шарт ұйымына, 
Азиядағы өзара іс-қимыл және сенім 
шаралары жөніндегі кеңеске, Түркі 
мемлекеттері ұйымына, Аралды құт-
қару халықаралық қорына, Азық-
түлік қауіпсіздігі жөніндегі ислам 
ұйымына төрағалық етпекші. Бұл біз 
үшін абыройлы әрі жауапты іс болмақ. 

Мемлекет басшысы Қасым-Жомарт 
Тоқаевтың жыл басында «Egemen 
Qazaqstan» газетіне, академик Дихан 
Қамзабекұлына берген көлемді 
сұхбатын зер сала оқып шықтым. 
Бұл сұхбаттың еліміз, халқымыз 
үшін маңызы өте зор. Мазмұнды 
да мағыналы сұхбатта айтылған 
мәселелердің бәрі ұлтымыздың 
болашақта негізге алатын жол 
көрсетер бағыт-бағдары, айнымас 
алтын қазығы деп бағалауға болады. 

* Пікір

Халықты толғандырған 
мәселелер жан-жақты 

қамтылған
Сұхбатта халықты толғандырған мә-
селелер жан-жақты қамтылып, оған 
Мемлекет басшысының толыққанды 
жауап бергенін байқаймыз. Көптің 
көкейінде жүрген Қаңтар оқиғасының 
шығу себебіне терең үңіліп, оған 
талдау жасайды. Осы кезге дейін 
айтылып келген алып-қашпа әңгіменің 
нүктесін қойды деп ойлаймын. Саяси 
реформалар жасауға бетбұрған Қа-
зақстанның алдында үлкен міндет-
мақсат тұрғанын және оған әрбір 
азаматтың барынша адал еңбек 
етіп, үлес қосуын үндейді. Болмашы 
нәрселерге назар аударып, ұсақ-тү-
йекті талқылауға күш-қуатымызды 
сарп ететініміз, әлдекімдердің жалған 
сөзіне еріп, арамтер болатынымыз 
Президентті де алаңдататыны көрініп 
тұр. Бір сөзбен айтқанда, сан ғасырлық 
тарихымызды зерттеу, тарихи әділдікті 
қалпына келтіру біздің негізгі мін-
детіміздің бірі болып қала беретінін 
Мемлекет басшысы баса айтты. 

Қ.Қынаятов,
Сәуле ауылының тұрғыны.

Алдағы міндеттерді 
айқындалды

Сұхбатта Мемлекет басшысы 
Қ.К.Тоқаев өткен жылдағы 
жетістіктерді қорытындылай 
келе, «Мен өткен қыркүйектегі 
Жолдауымда жаңа экономикалық 
үлгіге көшетінімізді айттым, 2029 
жылға қарай жалпы ішкі өнімді 
қазіргіден екі есе арттыру мәселесін 
басты стратегиялық мақсат ретінде 
белгіледім» деп, сөзін бастап, алдағы 
міндеттерді айқындап берді.
Сұхбат маңызды мәселелерді 

назардан тыс қалдырмай, қоғам 
өмірінің барлық саласын қамтып, 
барынша жатық, түсінікті тілмен 
толыққанды берілген. 
Сұхбат барысында еліміздегі 

саяси реформалардың 2019 жылы 
басталғаны, саяси жаңғыру 
үдерісі 2022 жылы тың қарқынмен 
жалғасқаны айтылды. Ата заңның 
үстемдігін қамтамасыз ететін, 
конституциялық бақылауды 
жүзеге асыратын жоғары орган – 
Конституциялық Сот қайта қалпына 
келтірілгені сөз болды.
Экономика тақырыбына да сұхбатта 

келелі ой айтылды. Әділетті 
Қазақстанның жаңа экономикалық 

бағдары жарияланғаны, маңызды 
міндет – инвестиция тарту, қомақты 
инвестиция болса, экономика қарқыны 
үдейе түсіп, жаңа мүмкіндіктер пайда 
болатыны сөз болды. Соған орай, 
Инвестиция штабын құру туралы 
Жарлыққа қол қойылғанын жеткізді. 
Президенттің тапсырмасымен Үкімет 
мемлекет пен бизнестің қарым-
қатынасын қайта қарауға мүмкіндік 
беретін жаңа Салық кодексін әзірлеп 
жатқаны айтылды. Қ.К.Тоқаев Салық 

жүйесін жетілдіру, Жаңа Бюджет 
кодексі тұрғысында өз ойын жеткізді. 
«Әлемдегі экономикалық ахуал 
біздің елге де салқынын тигізетіні 
сөзсіз. ...Үкіметтің жан-жақты 
ойластырған жоспары болуға тиіс. 
Кәсіпкерлік пен бәсекені дамыту, 
жекеменшікті қорғау, әділ сот төрелігі 
болуы өте маңызды. Сонда ғана 
көздеген мақсаттарымыздың бәріне 
қол жеткізіп, белгіленген мерзімде 
ұлттық экономика көлемін екі есе 
ұлғайта аламыз». Бұл – Президенттің 
сұхбатында айтылған маңызды ойлар.
Елімізде АЭС салу-салмау мәселесі 

де сөз болды. «Мұны жалпыхалықтық 
референдум арқылы халық шешеді» 
деген нық жауап берілді.
«Біз озық ойлы ұлт ретінде тек қана 

алға қарауымыз керек!» тақырыбын 
арқау еткен сұхбат ел өміріндегі 
көптеген түйткілді мәселелерді 
қамти отырып жүргізілгенін анық 
байқаймыз.

М.Байыз,
Ақтоғай агро-техникалық  колледж 

директорының оқу ісі жөніндегі 
орынбасары.

ГУ «Отдел строительства Актогайского 
района» объявляет о проведении об-
щественных слушаний по Проекту 
отчета о возможных воздействия 
«Строительство канализационных сетей 
села Актогай Актогайского района 
Карагандинской области. Коррек-
тировка».

 Общественные слушания состоятся 15 
февраля 2024 года в 15:00 ч. По адресу: 
Карагандинская область, Актогайский 
район, Актогайский с.о., с.Актогай, 
акимат.

В случае карантинных мер, об-
щественные слушания будут проведены 
в режиме онлайн на платформе Zoom.

Для участия в слушаниях необходимо 
пройти по ссылке: https://us05web.zoom.
us/j/88903501263?pwd=xlxbla6uNe0J6X
hlYLZLg8jKabF2q5.1

Идентификатор конференции: 889 
0350 1263

Пароль: 5555     
Заказчик: ГУ «Отдел строительства 

Акто-гайского района», Карагандинская 
область, Актогайский район, с.Актогай, 
Бокейханова А, 4,  БИН 130840014507.

Разработчик проекта ОВОС: Фирма 
«КазЭкоПроект» ИП Борщенко С.В. 
ИИН: 850922450567, Республика 
Казахстан, Акмолинская область, г.Кок-
шетау, ул.Ашимова, 140, конт., тел:  8 
702 589 72 19

С материалами общественных слу-
шаний можно ознакомиться на сайте 
ecoportal.kz.  

Дополнительную информацию по 
проекту можно запросить по тел. 
87025897219, kazecoproect2012@mail.ru 

Замечания и предложения принимает 
ГУ «Управление природных ресурсов 
и регулирования природопользования 
Карагандинской области» по адресам: 
expertiza.upr_krg@mail.ru и г.Караганда, 
ул.Лободы, 20.

«Ақтоғай ауданының құрылыс бөлімі» 
ММ «Қарағанды облысы Ақтоғай 
ауданы Ақтоғай ауылының кәріз 
желілерін салу» ықтимал әсерлері 
туралы есептің жобасы бойынша 
қоғамдық тыңдаулар өткізілетіні 
туралы хабарлайды. Түзету».

Қоғамдық тыңдаулар 2024 жылғы 15 
ақпанда сағат 15:00-де өтеді. Мекен-
жайы: Қарағанды облысы, Ақтоғай 
ауданы, Ақтоғай а.о., Ақтоғай а., 
әкімшілік.

Карантиндік шаралар жағдайда, 
қоғамдық тыңдаулар ZOOM плат-
формасында онлайн режимінде өткі-
зіледі.

Қатысу үшін келесі сілтемеге көшуді 
сұраймыз: https://us05web.zoom.us/j/88
903501263?pwd=xlxbla6uNe0J6XhlYLZ
Lg8jKabF2q5.1 

Конференция идентификаторы: 889 
0350 1263

Пароль: 5555
Бастамашы: «Ақтоғай ауданының 

құрылыс бөлімі» ММ, Қарағанды об-
лысы, Ақтоғай ауданы, Ақтоғай ауылы, 
Бөкейханова А, 4, БСН 130840014507.

ҚОӘБ жобасын әзірлеуші: «КазЭко-
Проект» фирмасы Борщенко С.В. ЖК.                                             
ЖСН: 850922450567, ҚР, Ақмола 
облысы, Көкшетау қ., Ашимова к., 140, 
Байланыс телефондары: 8 702 589 72 19

Қоғамдық тыңдау материалдарымен 
ecoportal.kz сайтта танысуға болады. 

Жоба бойынша қосымша ақпаратты 
kazecoproect2012@mail.ru, 87025897219 
телефон арқылы сұратуға болады.

Ескертулер мен ұсыныстарды «Қара-
ғанды облысының Табиғи ресурстар 
және табиғат пайдалануды реттеу 
басқармасы» ММ мына мекенжайлар 
бойынша қабылдайды: expertiza.upr_
krg@mail.ru Қарағанды қ., Лобода к-сі, 
20.

Хабарландыру Объявление

Қызылша – бұл ауа тамшылары арқылы 
таралатын өте жұқпалы ауру.  Көбінесе 
балаларда кездеседі. Оның белгілері дене 
қызуының көтерілуі мұрынның, көз-
дің және тамақтың шырышты қабығы 
қабынып, теріде бөртпелер пайда бола-
ды. Бұл 100% жұқпалы ауру, яғни бұрын 
қызылшамен ауырмаған немесе егілмеген 
адам қызылшамен ауырған адаммен 
байланысқа түссе жұқтыру қаупі өте 
жоғары. Міне, сондықтан инфекция оша-
ғында вакцина және эпидемияға қарсы 
шараларды жасауды қатаң сақтау өте 
маңызды.

Ауру себептері – инфекция ауа жолы 
арқылы беріледі. Вирус сыртқы ортаға 
сөйлеген кезде түкірікпен, жөтелген, түш-
кірген кезде бөлінеді. Инфекция көзі – ол 
айналадағыларға 2 күн инкубациялық 
кезеңнен 4-ші күнгі бөртпелер шығып 
ауырған адам. Бұл аурумен ауырып жа-
зылған адам өмір бойы иммунитетін сақ-
тайды.

Қызылшаның белгілері – есте сақтай-
тын ең маңызды жайт ауру бөртпе 
шығудан басталмайды, ол суық тию 
белгілерімен басталады. Дене қызуының 
38-40 градусқа көтерілуі, әлсіздік, 
тәбеттің болмауы, құрғақ жөтел, мұ-
рынның бітуі сияқты белгілер болады. 
Кейініректе конъюктивиттің (көздің 
шырышты қабығының қабынуы) пайда 
болуы байқалады. Аурудың 3-5 күні 

Қызылша ауруы және 
оның алдын алу

*Денсаулық стандарты

ашық түсті бір-біріне өзара ұқсап кететін 
дақтар пайда болады.  Осы кезде дене 
қызуы қатты көтеріледі, тұмау белгілері 
күшейеді. Ең алдымен олар құлақтың 
артында және маңдайда, содан кейін 
тез арада бет, мойын, дене және аяқ-
қолға таралады. Ұсақ қызғылт дақтар 
тез арада үлкейіп, формасын өзгертіп, 
бір-біріне қосылып кетеді. Бөртпелердің 
қалың шыққан кезеңінен 2-3 күн өткеннен 
кейін дене қызуы 40.5° қайта көтерілуі 
мүмкін. Бөртпелер 4-7 күн сақталады.   
Қызылшаның  инкубациялық кезеңі – 
бұл аурудың бірінші белгілері пайда 
болғанға дейін, яғни 7 күннен 14 күнге 
дейін созылады.

Қызылшаның алдын алу – қызылшаның 
алдын алудың ең тиімді және сенімді әдісі 
вакцинация болып табылады. Қазақстан 
Республикасында алдын-ала егу балаға 
екі рет  12 айда және  6 жасында жоспарлы 
түрде тегін жүргізіледі, екі рет алдын-ала 
егілгендердің иммунитеті 95% құрайды, 
сондықтан  алдын-ала егу жұмыстарына 
немқұрайлы қарамай  балаларыңызды 
уақтылы алдын-ала екпе ектіріңіздер. 
Шұғыл вакцинациялау науқаспен соңғы 
байланыста болған сәттен бастап 72 
(жетпіс екі) сағаттан кешіктірілмей жүр-
гізіледі.

ҚО ДСБ  ШЖҚ «Ақтоғай 
ауданының 

аудандық ауруханасы» КМК. 

(Материалдың жариялану ақысы республикалық бюджет қаражатынан төленді).

дық-саяси және гуманитарлық салаларда 
атқарылатын жұмыстың негізгі бағыт-
бағдары бірінші тоқсанда-ақ айқында-
лады.

Біз ұлт мүддесін ескере отырып, сын-
дарлы әрі салиқалы сыртқы саясатты 
жалғастырамыз. 2024 жылы елімізде 
бірқатар ауқымды саммит, форумдар 
өтеді. Қазақстан бірнеше беделді ха-
лықаралық ұйымға, атап айтсақ, Шанхай 
ынтымақтастық ұйы-мына, Ұжымдық 
қауіпсіздік туралы шарт ұйымына, 
Азиядағы өзара іс-қимыл және сенім 
шаралары жөніндегі кеңеске, Түркі 
мемлекеттері ұйымына, Аралды құтқару 
халықаралық қорына, Азық-түлік қауіп-
сіздігі жөніндегі ислам ұйымына төрағалық 
етеді.

Дүниежүзілік көшпенділер ойынын өткізу 
де еліміз үшін айтулы оқиға бол-мақ. 
Байрақты бәсеке ұлттық спорт пен сала-
матты өмір салтын дәріптеу жағынан да, 
Ұлы даладағы көшпенділер өркениетінің 
мұрагері саналатын бауырлас халықтардың 
мәдени-гуманитарлық байланысын артты-
ру тұрғысынан да маңызды екені сөзсіз.

Ел тарихында ерекше орны бар тұлғаларға 
құрмет көрсету дәстүрі еліміздің жалпы-
ұлттық бірегейлігін нығайта түсуге зор 
септігін тигізеді. Биыл әйгілі ғалым Қа-
ныш Сәтбаевтың туғанына 125, даңқты 
батырлар Сағадат Нұрмағамбетов пен 
Рақымжан Қошқарбаевтың туғанына 
100 жыл толады. Сонымен қатар тарих-
шылардың пайымдауынша, Жошы ұлы-
сының іргесі қаланғанына – 800 жыл. 
Мемлекеттілігіміздің тамыры тым тереңде 
жатқанын әйгілейтін осы айтулы датаға орай 
кең ауқымды зерттеулер қолға алынады. 
Биыл Қазақстан тарихының көптомдығын 
әзірлеу жұмыстарын да аяқтаймыз. Бұл – 
өзімізден 200-ден астам, шетелден 60-қа 
жуық маман жұмылдырылып, тыңғылықты 
жасалып жатқан үлкен шаруа.

Осындай маңызды оқиғалардан бөлек, 
күнделікті атқарылуға тиіс жұмыстар да 
аз емес. Бұл жылдың ел тарихында қандай 
орын алатыны барша азаматымыздың ерік-
жігеріне де байланысты. Мен жаңажылдық 
құттықтауымда биыл бәріміз тұтас ұлттың 
өсіп-өркендеуіне куә болатынымызды 
айттым. Бірақ осы мақсатқа жету үшін біз 
бір ел болып, білек сыбана жұмыс істеуіміз 
керек.

– Қасіретті Қаңтар оқиғасынан бері 
тура екі жыл өтті. Қаңтар Қазақстан 
тарихындағы жаңа дәуірге жол ашқан 
бетбұрыстың белесі болды. Сіз бұған де-
йінгі сөздеріңізде, сұхбаттарыңызда сол 
қайғылы оқиғаға нақты баға бердіңіз. 
Дегенмен, әлі де бірқатар сұрақ бар. 
Қаңтар оқиғасына әртүрлі түсініктеме 
беретіндер де кездеседі. Алмағайып 
күндерден бері біршама уақыт өтті. 
Қазір Сіз сол оқиғаны қалай сипаттар 
едіңіз? Оның басты себе-бі неде және 
оған не түрткі болды деп ойлайсыз?

– Мен бұл туралы көп ойландым, әлі де 
жиі ойланамын. Меніңше, қасіретті Қаңтар 
оқиғасына жылдар бойы қордаланған әлеу-
меттік-экономикалық проблемалар, жалпы 
тоқыраудың билік пен қоғамды аздырып-
тоздыруы себеп болды. Бұл – айтпаса да 
түсінікті жайт.

Мен 2019 жылы Президент болып сай-
ланғаннан кейін мемлекетіміз саяси жүйені 
демократияландыруға, қоғамдық өмірге 
еркіндік сипат беруге, экономиканы 
монополиядан арылтуға бет бұрды. 
Реформаларды әзірлеуге және оны жүзе-
ге асыруға қоғам өкілдері, белсенді аза-
маттар, сарапшылар қатысты. Түрлі диа-
лог алаңдарында, соның ішінде, менің 
ұсынысыммен арнайы құрылған Ұлттық 
қоғамдық сенім кеңесінің отырыстарында 
көптеген бастама көтеріліп, жан-жақты пы-
сықталды.

Ашығын айтсам, осы жаңа бағдарымыз 
кейбір ықпалды адамдарға мүлде ұна-
ған жоқ. Олар бұл өзгерісті елімізде 
әбден тамыр жайған жүйеге және билік 
құрылымындағы өздерінің «ерекше мәрте-

бесіне» төнген қатер деп қабылдады. Мұн-
дай адамдар елдегі өзгеріске астыртын, 
кейде тіпті ашық қарсылық білдіре бас-
тады. Ақыр соңында реформаның бетін 
қайтарып, өздеріне ыңғайлы бұрынғы 
қалыпқа оралу үшін бәрін тас-талқан етуге 
шешім қабылдады.

Жоғары лауазымды тұлғалардан тұратын 
бұл топтың күштік құрылымдарға да, 
қылмыс әлеміне де орасан зор ықпалы 
болды. Сондықтан билікті күшпен басып 
алуға бел буды. Тергеу мәліметтеріне 
жүгінсек, олар 2021 жылдың ортасына 
таман дайындыққа кіріскен. Сосын Үкімет 
сұйытылған газдың бағасын күрт өсіру 
туралы жан-жақты ойластырылмаған, құ-
қықтық негізі жоқ шешім қабылдады. 
Маңғыстау облысында арандатушылардың 
айтағына ілескен жұрт шеруге шықты.

Сол кезде Үкімет менің тапсырмаммен 
арнаулы комиссия құрды. Оның мүшелері 
қоғам өкілдерімен кездесіп, ортақ мәмілеге 
келу үшін бірден аймаққа барды. Бірақ 
наразылық шерулері экстремистік сипат 
алды. Оны қаскөйлер дереу өз мүддесіне 
пайдаланды.

Бас прокуратураның тергеуінен қаңтар 
оқиғасының бірнеше толқынмен өрбігенін 
көруге болады.

Шерулер алдымен Маңғыстау облысында 
басталды. Көп ұзамай басқа да өңірлерге 
жайылды. Орталық билік және әкімдіктер 
жағдайды реттеуге тырысқанымен, ел ішін-
дегі ахуал шиеленісіп кетті. Ортақ мәмілеге 
келу үшін жүргізілген келіссөздер мен 
диалогке толқуды ұйымдастырушылар еш 
мойын бұрмады.

Көптеген аймақта алғашқы қақтығыстар 
басталды. Мұның бәрі арнайы дайындалған 
жансыздары арқылы жағдайды одан 
әрі ушықтыруға тырысқан қаскөйлер 
үшін «іздегенге сұраған» болып шықты. 
Осындай аса күрделі жағдайдың өзінде 
құқық қорғау органдары күш қолданбай, 
сабыр сақтады. Бұл – екінші толқын.

Жетекшілері ымыраласқан топтың айтқа-
нын екі етпейтін және лаңкестермен, 
оның ішінде сырттан келген лаңкестермен 
байланысы бар қылмыстық топтар өр-
шелене іске кіріскенде үшінші толқын 
басталды. Олар арнаулы технологияны, 
арандатушылар мен қарақшыларды 
пайдаланып, бейбіт шерулерді жаппай 
тәртіпсіздікке ұластырды. Ұрып-соғу, 
қирату, өртеу, өзгенің мүлкін қасақана 
жою белең алды. Дүрбелең кезінде қа-
рулы радикалдар мен лаңкестер бір ме-
зетте, бір ғана бұйрықпен мемлекеттік 
органдардың және күштік құрылымдардың 
ғимараттарына, қару-жарақ дүкендеріне, 
құқық қорғау мекемелері мен әскери бө-
лімдердің қоймаларына шабуыл жасады. 
Мұндай оқиға Алматыда ғана емес, бір-
қатар облыс орталығында да болды. Қаң-
тар оқиғасы кезінде үш мыңнан астам 
қару қолды болғанын айта кеткен жөн. 
Оның ішінде автомат, пулемет, тіпті гра-
натомет және басқа да атыс құралдары бар. 
Оған қоса, көлік инфрақұрылымы және 
телекоммуникация нысандары шабуылға 
ұшырады. Қарақшылар мен лаңкестер өзара 
ұйымдасып, бір-бірімен тығыз байланыста 
әрекет жасағанын тағы да қайталап айтқым 
келеді.

Қаскөйлердің мемлекеттік төңкеріс жа-
самақ болған жоспарын жүзеге асыру 
үшін экстремистер, қылмыстық топтар 
және әсіре діншілдер бірге қимылдады. 
Олардың мақсаты ел ішіне үрей туғызу, 
мемлекеттік институттардың қызметін 
тұралату, конституциялық құрылымның 
іргесін шайқау, ақыр соңында билікті 
басып алу еді.

Сол кездегі ахуал өте күрделі болды, елі-
міз құрдымға кетуге шақ қалды. Бұған жол 
бермеу үшін барлық іс-әрекетті күндіз-түні 
және сағат сайын тікелей өзім бақылап 
отырдым. Ішкі істер министрлігі арқылы 
Ақорда резиденциясына түрлі шабуыл 
жасалғалы жатыр, соған жүк көліктері 
пайдаланылады деген ақпарат жетті. Маған 
бас сауғалап, резиденциядан кету, тіпті 
шетел асу туралы ұсыныс бірнеше рет 

айтылды. Бірақ мен бұған үзілді-кесілді 
қарсы болдым. Теледидар арқылы жасаған 
мәлімдемелерімнің бірінде қандай жағдай 
болса да жұмыс орнымда қалатынымды 
ашық айттым. Екі апта бойы тапжылмай, 
Ақордада болдым, күн-түн демей, шұғыл 
жиналыстар өткіздім. Сол аласапыран күн-
дерде мемлекетімізді сақтап қалу, елдегі 
заң мен тәртіп үстемдігін қалпына келтіру 
ең басты міндет еді.

– Қазақстанға Ресейдің әскери қызмет-
шілерін шақыру қаншалықты дұрыс 
шешім болды? Біздің мемлекетті сол 
кезде Ресей құтқарып қалды деген пікір 
көрші елде жиі айтылады.

– Аймақтарда жаппай тәртіпсіздік бе-
лең алып, жергілікті билік дәрменсіздік 
танытқанда, Қауіпсіздік кеңесі Ұжымдық 
қауіпсіздік туралы шарт ұйымына жүгіну 
туралы шешім қабылдады. Қазақстан 
оның бітімгерлік күштерін тұрақтылық 
пен қауіпсіздікті қамтамасыз ету үшін ғана 
қысқа мерзімге енгізуді сұрады. Бұл жерде 
мына жайтқа баса мән беру керек. Біз 
бұл құрылымның мүшесі ретінде Ресейге 
емес, Ұжымдық қауіпсіздік туралы шарт 
ұйымына жүгіндік.

Сол кезде осы ұйымның төрағасы Ар-
мения еді. Биыл ҰҚШҰ-ға Қазақстан 
төрағалық етеді. Құрылым жасағы, шын 
мәнінде, бітімгерлік рөл атқарып, қасіретті 
күндерде елді жайлаған жүгенсіздікті 
тоқтатуға септігін тигізді. Ұйымға мүше-
мем-лекеттермен келісілгендей, бұл бітім-
герлік күштер алдын ала ешқандай талап 
қоймастан, оның үстіне мерзімінен бұрын 
Қазақстаннан сыртқа шығарылды.

ҰҚШҰ бітімгерлік күштері лаңкестікке 
қарсы операцияларға қатысқан жоқ, бірде-
бір оқ атқан жоқ. Армения жасағы «Ақсай» 
нан зауытын және «Алматы су» мекемесін, 
Беларусь жасағы Жетігендегі аэродромды, 
Тәжікстан мен Қырғыз Республикасының 
әскери қызметшілері Алматы қаласының 
бірінші және екінші жылу электр 
орталықтарын, Ресей жасағы үшінші жылу 
электр орталығы мен телекоммуникация 
нысандарын күзетті. Осы маңызды 
нысандарға лаңкестік шабуылдар жасалуы 
мүмкін деген қауіп болды. Сондықтан 
бітімгерлік күштер соларды күзетуге 
жіберілді. Ең бастысы, сол арқылы өз 
күштерімізді лаңкестікке қарсы операцияға 
жұмылдыруға мүмкіндік туды.

– Демек бұл жүзеге аспай қалған 
мемлекеттік төңкеріс қой. Ендеше 
Қаңтар оқиғасын халық көтерілісі, тіпті 
революция деп атап жүргендерге не 
айтар едіңіз?

– Бастапқыдағы бейбіт шерулер жаппай 
тәртіпсіздікке, өртеу мен қиратуға ұласқан 
қайғылы оқиғаларға бүкіл әлем куә болды. 
Кім бейбіт шеруге автомат, тапанша және 
суық қару ұстап барады?! Ниеті дұрыс адам 
әскери қызметшілерді ұрып-соғып, өлтіре 
ме, оларды тірі қалқан етіп, әкімшілік 
ғимаратқа шабуыл жасай ма?! Бейбіт 
шеруде дүкендер мен банктер қиратылып, 
тоналып, көліктер өртеле ме?! Билік 
органдарының ғимараттары мен полиция 
бөлімдеріне жасалған шабуылды айтпай-ақ 
қояйын. Осындай жаппай тәртіпсіздіктің 
салдарынан үш миллиард долларға жуық 
шығын келді.

Қаңтар оқиғасының себеп-салдарын 
бұрмалап көрсетудің қажеті жоқ. Турасына 
көшсем, бұл халық көтерілісі болды деген 
пікірлер қылмыстық әрекеттерді ақтау 
үшін айтылуда. Барып тұрған бұзақыларды 
батырға балап, жұртты арандататын әрі 
жауапкершіліктен жұрдай сыңаржақ 
пайымдар қылмыстық психологияның 
қоғам санасына сіңуіне әкеп соқтырады. 
Мұндай әңгімелер – ұлттық қауіпсіздікке 
және халықтың жаймашуақ өміріне қа-тер 
төндіретін жаппай тәртіпсіздікке шақы-
румен пара-пар. Бұл – өте қатерлі үрдіс. 
Сондықтан осындай жүгенсіздікті сынға 
алу мәселесіне келгенде мемлекет пен қо-
ғамның ұстанымы ортақ болуы керек. Мен 
бұған сенімдімін.

– Онда азаматтар биліктің іс-әрекеті 
ұнамайтынын қалай білдіре алады?

– Елімізде биліктің іс-әрекетіне жа-
рия түрде келіспеушілік білдіруге толық 
мүмкіндік бар. Азаматтар өзін толған-
дыратын мәселе туралы ашық айта алады. 
Мен мемлекеттік органдардан «Халық үніне 
құлақ асатын мемлекет» тұжырымдамасына 
сәйкес, қоғамның пікірімен санасуды талап 
етіп келемін. Елімізде бейбіт жиналыстарды 
реттейтін демократиялық сипаттағы заң 
бар. Жақында петицияларды тапсыру және 
қарау тәртібін реттейтін заң қабылданды.

Сондықтан бір нәрсені анық білуге 
тиіспіз. Бейбіт шеруге тыйым салынбайды, 
ал жаппай тәртіпсіздіктің кез келген түріне 
қатаң тосқауыл қойылады. Елімізде заң 
мен тәртіп қана үстемдік құруға тиіс. 
Бұл – мен үшін мызғымас қағида. Де-
мократияның бесігі саналатын батыс 
елдеріне қараңыздар, ешкім де көшеде 
жаппай тәртіпсіздік жасаған, мемлекеттік 
органдарға шабуылдаған адамның маңда-
йынан сипап, өбектеп отырмайды.

Полиция жаппай тәртіпсіздікті ұйымдас-
тырушыларды, яғни биліктің заңды 
талаптарына қарсы шығуға үндеген, қа-
ру-жарақ әкеліп таратқан, жағдайды 
ушықтырып, адамдарды күш қолдануға, 
маңайдағының бәрін қиратуға, өртеп-тал-
қандауға азғырған адамдарды анықтап, 
әшкереледі. Ал тәртіпсіздікке кездейсоқ 
қатысқан, білместікпен арандап қалған 
адамдардың бұзақыларға қатысы жоқ. 
Оларға менің бастамаммен рақымшылық 
жасалды. Бұған дейін сотталған 1205 
адамның 1095-і осы рақымшылыққа ілікті. 
Ал жаппай тәртіпсіздікті ұйымдастыр-
ғандар мен лаңкестік әрекеті, мемлекетке 
сатқындығы, билікті күшпен басып алуға 
тырысқаны және басқа да ауыр қылмыс 
жасағаны үшін сотталғандар жазасын то-
лығымен өтейтін болады.

– Келесі сұрақ сізге ұнамауы мүмкін. 
Бірақ бұл сауалды қоймасқа тағы 
болмайды. Сіз 2019 жылы Президент 
лауазымына сайланғаннан кейін 
елімізде қосарланған билік жүйесі 
қалыптасты-мыс деген сөз тарады. 
Кейбіреулер біздің саяси жүйемізді 
Иранның, Сингапурдың жүйесімен 
салыстырды. Шынымен де, сол кезде 
елімізде екі билік орталығы орнағандай 
көрінді. Расымен солай болды ма?

– Төтесінен қойған сұрағыңызға тура жауап 
берейін. Конституцияға сәйкес, Президент 
еліміздің ішкі және сыртқы саясатының 
негізгі бағыттарын айқындайды, 
мемлекетіміздің жоғары лауазымды 
тұлғаларын, Қарулы Күштеріміздің жоға-
ры басшылығын тағайындайды және 
оларды қызметінен босатады. Сондай-ақ 
Мемлекет басшысы еліміздің Жоғарғы Бас 
Қолбасшысы саналады.

Алайда бәзбіреулер қосарланған билік 
жүйесін орнатуға талпынғаны, тіпті, 
мұндай әрекеттерді әдейі әрі мұқият 
ұйымдастырғаны рас. «Билік транзиті» 
кезіндегі ахуалды саясаттағы айлакерлер 
өз мүддесіне пайдаланып, қосамжарланған 
билік орталығын құруға тырысты. 
Елімізде Президент әрі Жоғарғы Бас 
қолбасшы лауазымы бір бөлек, бұрынғы 
Президент иеленген Қауіпсіздік Кеңесінің 
Төрағасы лауазымы бір бөлек болды. 
Осы екі лауазымның иелері бір мезетте 
қатар қызмет атқарды. Түптің түбінде бұл 
жағдайдың билікте қатаң текетірес ту-
ғызбай қоймасы анық еді.

Мұны аз десеңіз, дәл осы жағдай Қаңтар 
дағдарысына әкеп соқтырған алғышарттың 
бірі болды. Өйткені ымыраласқан қаскөйлер 
өздері ойлап тапқан қосарланған билік, 
яғни «тандем» идеясын дәріптеп, оны өз 
мүддесіне пайдаланғысы келді. Кейбір 
лауазымды тұлғалардың, оның ішінде 
бұрынғы Әділет министрінің мәртебе 
жағынан Елбасы Президенттен жоғары 
тұратынын айтқаны естеріңізде шығар. 
Кейбір шенеуніктер біресе ана, біресе мына 
кабинетті жағалап жүрді. Олар ойнақтап 
жүріп, ақыры от басты. Мен кейінірек Нұр-
сұлтан Әбішұлы Назарбаевқа оның жақын 
серіктерінің саяси қитұрқылығы еліміздің 
тас-талқанын шығара жаздағанын ашық 

(Жалғасы. Басы 1-бетте).

(Жалғасы 4-бетте).

айттым.

Қалай десек те, мемлекетте үлкен және 
кіші президент деген болмауы керек деп 
санаймын. «Кеттің бе – қайырылма!» Бола-
шақта ел тізгінін ұстайтын азаматтар осы 
жағдайдан сабақ алып, мұндай нәрседен 
қашық болуға және тек қана мемлекеттің 
мүддесі мен қоғамның береке-бірлігін 
ойлауға тиіс.

Өкінішке қарай, ішкі саяси дағдарысқа 
байланысты туындаған сын сағатта негізгі 
құқық қорғау органдары басшыларының 
бетпердесі сыпырылып, олардың кәсіби 
біліксіздігі, қала берді сатқындығы әшкере 
болды.

Ата заңға сәйкес жұмыс істейтін орнықты 
әрі тиімді мемлекеттік институттар жү-
йесін құру ауадай қажет екені Қаңтар оқи-
ғасынан айқын көрінді. Біз бір ел болып, 
бұл дағдарысты еңсердік, қиындыққа 
қасқая қарсы тұрып, одан тіпті шыңдалып 
шықтық. Азаматтарымыздың бекем бір-
лігінің және барлық деңгейдегі билік 
өкілдерінің батыл іс-әрекетінің арқасында 
алапат апаттың бетін қайтарып, елдегі 
ахуалды тұрақтандыра алдық. Кейін кейбір 
қаскөйлер тергеу кезінде халық жауапты 
сәтте жұдырықтай жұмыла біледі, билік 
қандай қатерге де қаймықпай төтеп бере 
алады деп еш күтпегенін мойындады.

– Қаңтар оқиғасынан кейін Сіз 
түбегейлі саяси реформаларды жүзеге 
асыруға кірістіңіз. Оны Батыс та 
мойындап отыр. Енді кешегі күнге 
оралмайтынымызды аңғартатын 
«асудан» астық деуге бола ма? Қайтадан 
кері кетпейтінімізге қандай кепілдік 
бар?

– Мен саяси реформалардың 2019 жылы 
басталғанын айтып өттім. Сол кезде Ұлт-
тық қоғамдық сенім кеңесі құрылды. Ке-
ңесте маңызды заңнамалық бастамалар 
әзірленіп, жүзеге асырылды. Сайлау, саяси 
партиялар, Парламент туралы заңдарға 
елеулі өзгерістер енгізілді. Елімізде олиго-
полияның диктатурасы туралы алғаш рет 
ашық айтыла бастады.

Бұл өзгерістер саяси және экономикалық 
монополия үстемдік құрып тұрған кезде 
жалғанды жалпағынан басып жүргендерге 
қауіп төндірді. Сондықтан олар уақыт те-
гершігін кері айналдырып, бұрынғы күніне 
оралу үшін жанталасып бақты. Бұдан еш 
нәтиже шыққан жоқ.

Қаңтар оқиғасынан кейін бәзбіреулер 
«енді билік қылбұрауды қатайтып, режімді 
сақтап қалу үшін барын салады» деп 
қауіптенді. Бірақ біз керісінше жасадық. 
Күрделі болса да, дұрыс жолды таңдадық.

Саяси жаңғыру үдерісі 2022 жылы тың 
қарқынмен жалғасты. Реформаның басты 
міндетінің бірі барынша әділ әрі теңгерімді 
саяси жүйе құру болды. Оған қоса, ат басын 
артқа бұру, яғни саяси өзгерістерді кері 
қайтару мүмкін болмайтындай, сонымен 
бірге реформалар қоғамдық өмірдегі қа-
лыпты құбылысқа айналатындай ахуал 
қалыптастыру маңызды еді. Сол үшін 
конституциялық реформа аясында кер-
тартпалыққа бірқатар тосқауыл қойылды.

Біріншіден, біз Ата заңның үстемдігін 
қамтамасыз ететін, конституциялық бақы-
лауды жүзеге асыратын жоғары орган 
– Конституциялық Сотты қайта қалпына 
келтірдік. Біреулерге Конституциялық Ке-
ңестің аты ғана өзгергендей көрінуі мүмкін. 
Шын мәнінде, оның заты түбегейлі өзгерді.

Конституциялық Сот шешімдерінің кү-
шін ешкім жоя алмайды. Оның шешім-
деріне, соның ішінде азаматтардың 
конституциялық құқықтарына қатысты 
байламдарына күмән келтіруге, Президент-
тің де еш қақы жоқ.

Ата заңға енгізілуі мүмкін кез келген 
өзгеріс пен толықтыру Конституциялық 
Соттың оң қорытындысы болса ғана 
республикалық референдумға немесе Пар-
ламенттің қарауына шығарылады.

Конституциялық Сотта он бір қазы 
бар екені белгілі. Соның алтауын, яғни 
көпшілігін, Парламент палаталары та-
ғайындайды. Ал төрағасын Президент таға-
йындағанымен, міндетті түрде Сенаттың 

келісімі қажет.
Екіншіден, негізгі ұстанымдар Конститу-

цияда нақты айқындалып, біржола бекі-
тілген. Мысалы, Ата заңның 91-бабына 
сәйкес, Конституцияда белгіленген 
мемлекеттің тәуелсіздігі, біртұтастығы 
мен аумақтық тұтастығы, оны басқару 
нысаны, Республика қызметінің түбегейлі 
принциптері және осы жерде айрықша 
атап өтейін, Президент жеті жыл мерзімге 
бір рет қана сайланады деген ереже еш 
өзгермейді.

Үшіншіден, реформалардың нәтижесінде 
Мәжіліс жаңа сайлау жүйесімен, яғни 
партиялардың тізімі және бірмандатты 
округтер арқылы жасақталатын болды. 
Мәжілістің өкілеттігі де айтарлықтай ке-
ңейді.

Бір сөзбен айтсақ, ескі жүйе келмеске 
кетті. Қазақстандағы саяси реформалар жү-
йелі ғана емес, ешқашан кері қайтпайтын 
түбегейлі сипатқа ие болды деп сеніммен 
айта аламыз. Мұның еліміз үшін айрықша 
маңызы бар. Себебі ұлттың саяси сана-
сезімі түбегейлі өзгерді. Жұрттың құ-
қықтық сауаттылығы мен белсенділігі 
демократиялық жаңғырудың басты кепі-
ліне айналды. Тоқетерін айтсақ, кері кетуге 
халықтың өзі жол бермейді және елге жаңа 
леп әкелген осы өзгерістерді табандылықпен 
қорғайды. Мен бұған бек сенімдімін.

– Дегенмен, билікті сынап жүргендер, 
оның ішінде Батыстың өкілдері де, 
Қазақстанда әлі күнге дейін саяси 
тұтқындар бар деп жатады. Бұған не 
дейсіз?

– Саяси қудалау бар деп айту үшін цензура, 
арнаулы заңдар мен жазалаушы органдар 
болуы керек. Қазіргі Қазақстанда мұның 
ешқайсысы жоқ. Біздің заңнамамызда аза-
маттарды саяси көзқарасы үшін қудалауға 
негіз болатын бірде-бір жарлық, бірде-бір 
заң, бірде-бір нормативтік құжат жоқ.

Керісінше, реформалардың нәтижесінде 
адам құқықтарын қорғау жүйесі нығая 
түсті. Заңдарға қазылардың тәуелсіздігін 
күшейтетін түзетулер енгізілді. Алқа би-
лердің қарауына жататын істердің аясы 
кеңейді. Адам құқықтары жөніндегі уә-
кіл институты толық жұмыс істеп тұр. 
Оған конституциялық мәртебе берілді. 
Мен былтыр желтоқсан айында адам құ-
қықтарына қатысты екінші Жарлыққа қол 
қойдым. Мұның бәрі осы салада дәйекті 
әрі түбегейлі өзгеріс жасалып жатқанын 
көрсетеді.

Мемлекеттің басты міндетінің бірі – 
заңның мүлтіксіз орындалуын, тәртіптің 
қатаң сақталуын толық қамтамасыз ету. 
Сондықтан заң бұзған кез келген адам 
жауапқа тартылады. Ал заң мен тәр-
тіпті сақтау мәселесіне азаматтардың 
идеологиялық ұстанымы мен саяси көзқа-
расының еш қатысы жоқ. Заң бәріне ортақ.

Кейбіреулер прокуратура органдарының 
ескертуіне қарамастан, адам түсініп бол-
майтын кесірлік көрсетіп, заң бұзады. 
Ондай адамдар өзін заңнан жоғары 
қойып, «Атың шықпаса, жер өрте» деген 
ұстаныммен елге танымал болғысы келетін 
сияқты.

Көптеген тәуелсіз бұқаралық ақпарат құ-
ралы жұмыс істеп тұрған, саяси цензура 
атымен жоқ елде саяси қудалау бар деу 
қаншалықты орынды?

Ол аз десеңіз, жаңа заң қабылданып, 
бейбіт жиналыс өткізу үшін рұқсат алудың 
орнына хабарлау тәртібі енгізілген соң, 
Қазақстандағы бейбіт жиындардың саны 
еселеп артты.

Мен түйткілдердің түйінін айқай-шумен 
алаңда емес, диалог үшін арнайы құрылған 
орындарда, ең алдымен, Парламентте өр-
кениетті жолмен, салиқалы түрде тарқату 
керек деп үнемі айтамын.

Қазір Парламентте түрлі көзқарастағы 
қоғам өкілдерінің мүддесін білдіретін сан 
алуан саяси күштер бар. Парламенттік 
оппозиция институты заң жүзінде бекітілді.

Соңғы сайлауда Мәжіліске алты партия 
өтті. Оның үшеуі алғаш рет депутаттық ман-
датқа ие болды. Тіпті қазір Парламентте 
отырған партияның бірі – әуел бастан оппо-
зициялық ұстанымдағы ұйым.

Көптеген шетелдік сарапшылар мен әріп-
тестер, соның ішінде Батыс елдерінің ма-
мандары, Қазақстандағы демократиялық 
реформалардың озық үлгіде екенін айтып, 
оған қолдау білдіріп отыр. Шынымен де, 
біз геосаяси төңірегімізде ауқымды демо-
кратиялық өзгеріс жасап, адам құқықтарын 
қорғау ісінде зор табысқа жеткен бірден-бір 
елміз.

– Әлеуметтік желіде Президент Консти-
туцияға қатысты референдум өткізіп, 
2026 жылы тағы да сайлауға түсуді 
жоспарлап отыр деген қауесет тарап 
жатыр. Бұл рас па?

– Бұл – жалған ақпарат. Бұдан былай 
әркім ойына келгенін істеп, Ата заңға 
оңды-солды өзгеріс енгізе алмайды. Ал 
осындай маңызды мәселеге келгенде, тіпті 
мүмкін емес. Мен бұған нық сенімдімін. 
Конституциялық реформа Ата заңға қа-
лай болса солай өзгеріс енгізе беру үшін 
жасалған жоқ.

Президент лауазымына бір-ақ рет сайлану 
туралы ереже енді ешқашан өзгермейді. 
Бұл талап мемлекетіміздің тәуелсіздігі, 
біртұтастығы, аумақтық тұтастығы және 
басқару нысаны туралы нормалар сияқты 
мызғымастай етіп бекітілген.

Ақыры осы тақырып қозғалған екен, бұған 
қатысты кейбір жайтқа кеңірек тоқталып, 
мән-жайын аша кетейін. Мен жетіжылдық 
бір ғана мерзім туралы идеяны осыдан 15 
жыл бұрын жабық пікірталастарда айтып 
жүрдім. Сол кезде ұсыныс аса қолдау 
таба қоймады. Өзім Президент болып 
сайланғаннан кейін, осы бастамамның 
артықшылығы мен кемшілігін әбден 
салмақтап, оны қалай жүзеге асыруға бола-
тыны жөнінде көп ойладым.

Суперпрезидентке тән өкілеттіктерді жою 
үшін 2022 жылы Конституцияға бірқатар 
маңызды өзгеріс енгізілді. Мен сол кезде 
жетіжылдық бір мерзім идеясын қайта 
ұсындым. Бастамама бүкіл халық қолдау 
білдірді. Осымен бұл әңгіме тәмам.

– Экономика тақырыбына ойыссақ. 
Сіз былтырғы Жолдауыңызда Әділетті 
Қазақстанның жаңа экономикалық 
бағдарын жарияладыңыз. Онда 2029 
жылға қарай ұлттық экономиканың 
көлемін екі есе арттырып, 450 миллиард 
долларға жеткізу көзделген. Алайда 
Халықаралық валюта қоры мен 
Дүниежүзілік банктің болжамдарына 
сенсек, 2023-2024 жылдары ел 
экономикасының өсімі 3-4 пайыздан 
аспайды. Мұндай қарқынмен мақсатқа 
жете аламыз ба?

– Әрине, бұл – жетуге болатын ме-же. 
Халықаралық валюта қорының сарап-
шылары 2023 жылдың қорытындысы бо-
йынша Қазақстанның Ішкі жалпы өнімі 
қазіргі бағамен есептегенде 259 миллиард 
доллардан асады, яғни 2022 жылмен са-
лыстырғанда 15 пайызға артады деп ба-
ғалап отыр. Бұл – Орталық Азиядағы ең 
жоғары ақшалай өсім. Жан басына шақ-
қандағы ішкі жалпы өнім де өсіп келеді. 
Бұған қатысты болжамды көрсеткіш был-
тыр 13 мың долларға жуықтады.

Оның жыл сайынғы өсімі 1,6 мың доллар 
болады деп бағалануда. Халықаралық ва-
люта қорының болжамына сәйкес, 2028 
жылға қарай бұл көрсеткіш отыз пайыздан 
да көбірек артып, 16,8 мың долларға 
жетеді.

Шын мәнінде, мен үшін макроэкономи-
калық көрсеткіштер соншалықты маңызды 
емес, азаматтардың тұрмыс сапасының іс 
жүзінде жақсаруы одан әлдеқайда маңыз-
дырақ.

Халқымыз «Жақсы сөз – жарым ырыс» 
дейді. Үкімет экономиканы басқарудың 
тың тәсілдерін қолдана алса, жаңа айтылған 
жақсы болжамдар ақиқатқа айналады. Осы 
орайда негізгі екі бағытқа тоқталайын.

Біріншіден, еліміздің өркендеуіне жол 
ашатын бірқатар нақты міндетті шешу 
қажет. Сондай міндеттің бірі – ауқымды 
өнеркәсіп жобаларын жүзеге асыру. Қыр-
күйектегі Жолдауда Үкіметке мұндай 
жобаларды анықтау және Инфрақұрылымды 
дамыту жоспарын әзірлеу туралы тапсырма 
берілді. Бұл жобалар ірі бизнес өкілдерімен, 

институционалды инвесторлармен және 
сарапшылармен бірге пысықталып, нақты 
жұмыс жасалып жатыр.

Тағы бір маңызды міндет – инвестиция 
тарту. Бұл міндетті орындауға жекеше-
лендіру және активтерді қайтару науқандары 
да септігін тигізеді. Қомақты инвестиция 
болса, экономика қарқыны үдейе түседі 
және жаңа мүмкіндіктер пайда болады. Осы 
орайда мен жақында Инвестиция штабын 
құру туралы Жарлыққа қол қойдым. Бұл 
штабқа еліміздегі инвестициялық ахуалды 
жақсарту және инвестициялық жобаларды 
сапалы жүзеге асыру үшін ауқымды өкі-
леттік берілген.

Екінші бағыттағы жұмыс экономиканың 
барлық саласына қатысты «ойын тәртібін» 
белгілейтін жүйелі реформаларды жүзе-
ге асыру шараларын қамтиды. Менің тап-
сырмаммен Үкімет мемлекет пен бизнестің 
қарым-қатынасын қайта қарауға мүмкіндік 
беретін жаңа Салық кодексін әзірлеп 
жатыр. Салық жүйесін жетілдіргенде тек 
төлем жинау тәсілімен шектеліп қалмау 
өте маңызды. Бір жағынан, инвесторларға 
қолайлы жағдай жасау керек. Екінші 
жағынан, бюджет кірісінің азайып кетпеуіне 
мән берген жөн. Яғни таразы басын тең 
ұстау қажет.

Жаңа Бюджет кодексі де – өте маңызды 
құжаттың бірі. Біз «қазына қаражатына» 
деген көзқарасымызды өзгертіп, оны 
тиімді, жөнімен әрі үнемдеп жұмсауға 
тиіспіз.

Бұл ретте мемлекеттік сатып алу ісін және 
мемлекет пен жеке сектордың серіктестігін 
реттейтін жаңа заңдар елеулі рөл атқарады. 
Осы құжаттар мемлекеттік сатып алу ісінің 
ашық болуын да қамтамасыз етеді. Сондай-
ақ экономиканы дамытуға қажетті қаражат 
қорын қалыптастыруға септігін тигізеді.

Квазимемлекеттік сектордың тиімділігін 
арттыруға көп көңіл бөлу қажет. Қазір бұл 
секторды жаңғырту шаралары айқындалып, 
іске асырылып жатыр.

Сіздің сұрағыңызға жауап бере отырып, 
мына мәселеге назар аударғым келеді. 
Әлемдегі экономикалық ахуал біздің елге 
де салқынын тигізетіні сөзсіз. Алайда кез 
келген қиындық жаңа мүмкіндікке жол 
ашады. Үкіметтің жел қайдан соқса да 
желкенді өзіне оңтайлы бұра алатындай, 
жан-жақты ойластырған жоспары болуға 
тиіс. Экономиканың өсімін ынталандыру 
шаралары мен құрылымдық реформалар 
қатар жүруі керек. Нақтырақ айтсақ, кәсіп-
керлік пен бәсекені дамыту, жекеменшікті 
қорғау, әділ сот төрелігі болуы өте маңызды. 
Сонда ғана көздеген мақсаттарымыздың 
бәріне қол жеткізіп, белгіленген мерзімде 
ұлттық экономика көлемін екі есе ұлғайта 
аламыз.

– Несиесін өтей алмай жүрген адамдар 
біздің газетімізге жиі хат жазып, 
қоңырау шалады. Жалпы, халықтың 
қарызға батуы күрделі мәселе болып 
тұр. Осы мәселені шешу үшін не істеліп 
жатыр?

– Мен азаматтарымыздың қарызға бел-
шеден батқанына қатты алаңдаймын. 
Себебі бұл мәселе жұрттың әлеуметтік жағ-
дайына және еліміздегі қаржы жүйесінің 
тұрақтылығына тікелей әсер етеді. Мен 
2019 жылы Мемлекет басшысы ретінде 
қол қойған алғашқы құжаттың бірі қиын 
жағдайға тап болған азаматтардың бо-
рышын азайту туралы Жарлық еді. Сол 
уақытта 500 мың адамның кепілсіз алған 
несиесі кешірілді. Бұл бірреттік шара 
болатын. Ал 2023 жылы жеке тұлғалардың 
банкроттығы туралы заң күшіне енді. 
Мұның бәрі мәселенің ушығып кетпеуіне 
ықпал етті. Осы жағдайды түбегейлі өзгерту 
үшін былтырғы Жолдауымда Үкіметке тың 
шараларды қолға алуды тапсырдым.

Негізінен, бұл жағдайға жұрттың қаржы-
лық сауаттылығының төмендігі себеп 
болып отыр. Екінші жағынан, тұтыну 
несиесін беру тәртібін және коллектор 
ұйымдарының қызметін қатаң реттеу керек.

Сол үшін нақты шаралар қолға алынып 
жатыр. Мысалы, соңғы жылдары банктер 
мен микрокредит ұйымдарына қойылатын 

(Жалғасы. Басы 1-3-беттерде).

(Жалғасы 5-бетте).

тұтыну несиесі капиталының көлеміне 
қатысты талаптар бес есе күшейтілді. 
Төлеу мерзімі өтіп кеткен берешегі бар 
адамдарға несие беруге тыйым салынды. 
Сондай-ақ қарызын уақтылы өтей алмаған 
борышкерге 90 күннен әрі айыппұл салуға 
болмайды. Коллектор агенттіктеріне тұрақ-
ты тексеру жүргізіледі.  

Борышкерлер құқығын қорғау үшін не-
сие беру туралы заңнамаға енгізілетін 
түзетулер әзірленді. Бұл өзгерістер банк-
терге, микрокредит ұйымдарына және 
коллектор агенттіктеріне талапты одан 
да күшейте түседі. Несиелерді коллек-
тор компанияларына сатуды шектеу 
ұсынылады. Коллектор компаниялары 
қарызды өзіне алған соң мәселені рет-
теп көруге міндетті болады. Банк ом-
будсменінің өкілеттігі де кеңейтіледі. Қа-
зір бұл құжатты Мәжіліс депутаттары 
қарап жатыр. Мен бұл бастаманы қолдауға 
дайынмын.

– Қазір көптеген отандасымыз қымбат-
шылық белең алғанына, тарифтердің 
өсіп жатқанына, жұмыссыздық 
мәселесінің шиеленіскеніне және 
аймақтардағы жалпы ахуалға алаңдап 
отыр. Күнделікті күйбеңнен және аяқ 
астынан туындайтын түйткілдерден бас 
көтере алмай жатқан қазіргі Үкіметтің 
стратегиялық міндеттерді іске 
асыруға қауқары бар ма? Сіз Үкімет 
жұмысының тиімділігіне қандай баға 
бересіз?

– Кез келген елдің Үкіметі стратегиялық 
міндеттері мен күнделікті жұмысын қоса 
атқарады. Бізде де солай. Ең бастысы, тиім-
ді жоспарлау және ресурстарды орынды 
пайдалану керек.

Үкіметтің қазіргі құрамы былтыр көктемде 
ғана жасақталды. Конституциялық реформа 
жасалып, Парламент сайлауы өткен соң 
алдыңғы Парламенттің де, Үкіметтің де 
мандаты күшін жойды. Конституцияға сәй-
кес бұрынғы Үкімет жаңадан сайланған 
Мәжіліс депутаттарының алдында өз 
өкілеттігін тоқтатты. Сайлауда ең көп да-
уыс алған «Amanat» партиясы Премьер-
Министрдің кандидатурасын ұсынды. 
Әрине, партия мұны Президентпен ақылдаса 
отырып жүзеге асырғанын жасырмаймын. 
«Amanat» партиясының сайлау алдындағы 
тұғырнамасының экономикаға қатысты 
бөлігі қазіргі Үкіметтің бағдарламасы негі-
зінде жасалды.

Бүгінде Үкіметтің өкілеттігі айтарлықтай 
кеңейді. Қыркүйек айында құрылымы 
өзгерген Президент Әкімшілігі еліміздің 
әлеуметтік-экономикалық дамуына қа-
тысты стратегиялық бағыттарға баса 
назар аударатын болды. Енді Әкімшілік 
бұрынғыдай Үкіметті, кейбір министрліктер 
мен ведомстволарды жетелеп жүрмейді. 
Президент Әкімшілігі атқарушы биліктің 
қызметіне араласпай, басты саяси штаб 
ретінде ғана жұмыс істейді. Осыған де-
йін екі органның да құзырында болған 
бірқатар өкілеттік Үкіметке берілді. Түрлі 
салаға қатысты шешім қабылдау құ-
қығы Үкіметке және басқа да жауапты 
органдарға өтті. Аймақтардың бюджетке 
қатысты дербестігі арта түсті.

Бір сөзбен айтсақ, қазір Үкіметтің 
өнімді жұмыс істеуі үшін мүмкіндіктері 
жеткілікті. Атқарушы билікке жан-жақты 
ойластырылған іс-қимыл стратегиясы және 
өз міндетін тиімді жүзеге асыруға деген 
ынта-жігер ғана қажет. Дербестікке және 
қосымша өкілеттікке ие болуға ұмтылған 
Үкімет қалағанын алды. Бірақ «алмақтың 
да салмағы бар», оларға қойылатын талап 
та күшейді. Үкімет мұны түсінуге тиіс.

– Еліміздің отын-энергетика кешені 
мен коммуналдық шаруашылығының 
үздіксіз жұмыс істеуін қамтамасыз ету 
– Үкіметтің міндеті. Қазіргі Үкімет бұл 
міндетін әупірімдеп, әрең атқарып отыр 
деуге болады. Апаттардың салдарымен 
күресіп, қыстың көзі қырауда еліміздің 
түкпір-түкпіріндегі елді мекендерді 
жылумен, жарықпен, сумен шұғыл 
қамтамасыз етуге тура келеді. Қалайша 
осындай жағдай қалыптасып отыр?

– Жылу электр орталықтарындағы және 
тұрғын үй-коммуналдық шаруашылығын-
дағы мүшкіл ахуал – көп жылғы сал-
ғырттықтың салдары. Осы саладағы 
түйткілдер бір күнде аяқ астынан пайда 
бола қалған жоқ. Оның бәрі жылдар бойы 
қордаланған мәселелер екені баршаға 
мәлім. Өңірлердегі жылу орталықтары 
мен басқа да құрал-жабдықтардың 80 
пайызы әбден тозған. Өткен жылдарда 
коммуналдық шаруашылыққа салынған 
инвестиция бұл саланың қажетін өтеуге 
жеткіліксіз болды.

Электр энергетикасы нысандарында болып 
жататын кішігірім оқиғаларды дардай 
қылып көрсетіп, жылумен қамтамасыз ету 
ісіндегі болмашы олқылықты «қасіретке 
айналдыруға» ұмтылатын әлеуметтік желі-
дегі белсенділер отқа май құйып, елді дүр-
белеңге салып жүр.

Бүкіл Қазақстандағы инженерлік инфра-
құрылымды толық жаңғырту – өте ауқым-
ды әрі күрделі міндет. Бұл мәселе біртіндеп 
шешіліп жатыр. Көктем-жаз айларында 
Үкімет пен әкімдіктер жылу маусымына 
дайын болу үшін біраз жұмыс жасады. 
Жағдайы сын көтермейтін бірқатар нысан-
ды жөндеді.

Ең алдымен, күрделі апаттардың алдын 
алып, үйлерге жылудың үздіксіз берілуін 
қамтамасыз ету керек. Бірақ жаңа қуат 
көздерін ашу, желілерді біртіндеп жаңарту 
және коммуналдық саланы түгел жаңғырту 
басты міндет екенін ұмытпаған жөн.

Қазір жылу желілері әрең жұмыс істеп тұр. 
Үкімет пен әкімдіктер батыл қимылдап, 
қажетті шараларды дереу қолға алуы керек. 
Онсыз болмайды.

– Мұның бәрі еліміздегі энергетикалық 
қауіпсіздік нысандарының жай-күйі 
көңіл көншітпейтінін білдіреді. Сіз 
Жолдауыңызда АЭС салу-салмау мә-
селесі жалпыхалықтық референдум 
арқылы шешіледі деп мәлімдедіңіз. 
АЭС «жасыл» энергия саналғанымен, 
қоғамда бұған қатысты әртүрлі пікір 
айтылып жүр. Мұндай нысан салу 
туралы жоспардың геосаяси астары да 
жоқ емес. Сіздің ұстанымыңыз қандай?

– Қазақстан үшін таза атом энергиясының 
мәні зор. Бұл – ел экономикасының бола-
шағына тікелей әсер ететін айрықша ма-
ңызды мәселе. Біз табиғи уран өндіру 
көлемі жағынан әлемде бірінші орын ала-
мыз. Ядролық отын компоненттерін де 
өзіміз өндіреміз. Сол себепті мен еліміздің 
аумағында АЭС салу жайына айрықша 
мән беремін. Түптеп келгенде, энергетика 
қауіпсіздігі мәселесін геосаяси мүдде 
емес, нақты қажеттілік пен мүмкіндіктер 
тұрғысынан қарастырып, ғылыми зерт-
теулер негізінде шешкен жөн.

Ел ішінде АЭС құрылысына үзілді-кесілді 
қарсылық білдіріп жатқандар да бар. Бұл – 
түсінікті жайт. Көпшілік Семей ядролық 
полигонының қасіретін ұмыта қойған жоқ. 
Мұқият назар аударуды қажет ететін басқа 
да күрделі жайттар бар. Мысалы, жобаның 
құны мен экологияға әсерін қаперден 
шығаруға болмайды.

Сондықтан бұл бастаманың мән-маңызын 
ескере отырып, АЭС құрылысына қатысты 
мәселені жалпыхалықтық референдумға 
шығаруды ұсындым. Халқымыз үшін аса 
маңызды осындай шешімдердің референдум 
арқылы ғана қабылданатыны 2019 жылғы 
сайлау алдындағы бағдарламамда нақты 
көрсетілді. «Халық үніне құлақ асатын 
мемлекет» тұжырымдамасы мен Әділетті 
Қазақстан қағидаттарының іс жүзінде 
орындалуы дегеніміз – осы.

Болашақта әлі талай қоғамдық талқылау 
өткізіледі. Азаматтар референдумда дауыс 
берген кезде АЭС салуды жақтаған немесе 
қарсы болған сарапшылардың дәйекті пі-
кірлерін барынша таразылап, ой елегінен 
өткізіп барып шешім қабылдауға тиіс. АЭС 
саламыз ба, салмаймыз ба – мұны халық 
шешеді.

– Былтыр сыртқы саясат саласында 
ауқымды жұмыс атқарылды. Қазақстан 
түрлі саммиттер мен форумдарда 
өз ұстанымын барынша салмақты 
жеткізе білді. Сіз әлемдік деңгейдегі 

көшбасшылармен көптеген кездесу 
өткіздіңіз. Әсіресе, өңірлік «С5+» үлгі-
сіндегі басқосулардың маңызы арта 
түсті. Мұның бәріне Сіздің әлемдік 
дипломатиядағы абырой-беделіңіз де 
белгілі бір дәрежеде ықпал еткені анық. 
Алдағы уақытта сыртқы саясатымызда 
қандай айтулы оқиғалар болмақ?

– Қазақстан тиімді әрі салиқалы сыртқы 
саясат жүргізу арқылы өзінің ұлттық мүд-
десін қорғап, стратегиялық міндеттерін 
орындап келеді. Біздің өзгермейтін мақсат-
мұратымыз бар. Бұл – еліміздің егемендігі 
мен аумақтық тұтастығын сақтау, Қа-
зақстан азаматтарының құқықтары мен 
мүдделерін қорғау, экономикамыздың 
орнықты дамуына барынша қолайлы 
жағдай жасау. Мен он жыл Сыртқы істер 
министрі болғанда осы басымдықтарды ай-
қындауға тікелей атсалыстым. Қазіргідей 
аумалы-төкпелі геосаяси жағдайда бізге 
шетелдік серіктестеріміздің бәрімен, 
әсіресе, көршілерімізбен өзара тиімді 
ынтымақтастықты дамыту маңызды.

Сіз «С5+» үлгісіндегі ықпалдастықтың 
өзектілігі артып келе жатқанын дұрыс 
аңғардыңыз. Орталық Азия – геосаяси 
ахуалға қатысты өз пайымы бар әрі қар-
қынды дамып жатқан аймақ. Бүгінде бұл 
өңір сауда, инвестиция, бизнес, инновация 
үшін жаңа мүмкіндіктер орны болып отыр. 
Сол себепті әлем елдері Орталық Азияға 
айрықша назар аударуда. «С5+» үлгісі 
маңызды диалог алаңына айналды.

Тұрақты әрі өзара сенімге негізделген 
жоғары деңгейдегі диалогтер болмаса, 
аймақтағы мемлекеттердің басқа да 
ықпалды елдермен қарым-қатынасын 
қарқынды дамытуы неғайбыл еді. Соңғы 
жылдары бұл бағытта біршама ілгерілеу 
бар. Әсіресе, Орталық Азия мемлекет-
тері басшыларының жыл сайынғы кон-
сультативтік кездесулері нәтижелі өтіп 
келеді. Айтпақшы, Қазақстан төраға ре-
тінде биыл да осындай үлгідегі кездесу 
ұйымдастырады. 2024 жылы еліміз өңірлік 
және халықаралық деңгейдегі бірқатар 
ықпалды ұйымдар мен бірлестіктерге 
төрағалық ететінін жаңа ғана айтып өттім.

Тағы бір маңызды шара – Астана халық-
аралық форумы. Биылғы маусым айында 
өтетін алқалы жиынға әлемнің көптеген 
көшбасшысы мен жаһандық деңгейдегі 
компаниялардың жетекшілері қатысады. 
Жиында климаттың өзгеруі, азық-тү-
лік тапшылығы және энергетикалық қа-
уіпсіздік сияқты барша елдерге ортақ 
мәселелер талқыланады.

БҰҰ Бас Ассамблеясы аясында Фран-
циямен бірлесіп «One Water Summit» 
халықаралық форумын өткізу туралы 
уағдаластықтың мән-маңызы зор. Бұл 
басқосу климаттың өзгеруіне қатысты 
жаһандық қозғалысқа сүбелі үлес қосатын 
жиын болмақ.

– 2024 жылдың наурыз айында Ресейде 
президент сайлауы өтеді. Бұл оқиға 
жаһандағы және аймақтағы ахуалға 
қалай әсер етеді деп ойлайсыз?

– Биыл Ресейде ғана емес, АҚШ-та, 
Ұлыбританияда, Үндістанда, Әзербайжан-
да және басқа да мемлекеттерде сайлау 
өтеді. Сондай-ақ Еуропарламент депутат-
тары сайланады. Әрине, біз осы сайлау 
науқандарын жіті бақылап отырамыз.

Ресейде өтетін президент сайлауының біз 
үшін мәні зор екені сөзсіз. Өйткені Астана 
мен Мәскеу арасында өте жоғары деңгейде 
қарым-қатынас орнаған. Ресей Қазақстан-
ның негізгі серіктесі әрі одақтасы екені 
баршаға аян. Өткен отыз жылда мемле-
кетаралық байланыстардың іргесі беки 
түсті. Екі ел арасында 300-ден астам шарт 
пен келісім жасалған. Барлық саладағы 
екіжақты ынтымақтастық тетіктері жұмыс 
істеп тұр. Жоғары деңгейдегі саяси диалог 
қарқынды дамып келеді. Біз көпжақты 
құрылымдар аясында, сондай-ақ өңірлік 
тұрақтылық пен халықаралық қауіпсіздікті 
қамтамасыз ету барысында ықпалдаса әре-
кет етеміз.

Былтыр Владимир Путин Қазақстанға 
ресми сапармен келді. Бұл екіжақты 
қатынасты жандандыра түскен негізгі 

оқиғалардың бірі болғаны анық. Біз ке-
ліссөз барысында мемлекеттеріміздің стра-
тегиялық серіктестігі мен қарым-қатынасы 
шынайы достық сипатынан айнымайтынын 
тағы да нақтыладық.

Ресей – Қазақстанның негізгі сауда-
экономикалық серіктесі. Екі елдің тауар 
айналымы 2023 жылдың бастапқы 10 
айында 21,4 миллиард доллар болды. 
Өйтетін жөні де бар, біздің шекарамыз 
құрлықтағы ең ұзын шекара саналады.

Ғылым-білім және мәдени-гуманитарлық 
саладағы қарым-қатынасты нығайтуға 
әрдайым айрықша мән беріледі. Биыл 
орыстың ұлы ақыны Александр Пушкиннің 
туғанына 225 жыл толады. Бұл – Ресей 
ғана емес, Қазақстан үшін де маңызды 
оқиға. Өйткені Пушкин – хәкім Абай сияқ-
ты, қос халықтың достығы мен мәдени 
байланыстарының басты символының бірі.

Ресей Федерациясының әлемдік саясатта 
аса маңызды рөл атқаратынын және 
БҰҰ Қауіпсіздік Кеңесінің тұрақты 
мүшесі екенін ұмытпаған жөн. Ресей 
Президенті Владимир Путин – сөзімен 
де, ісімен де жаһандық ахуалға ықпал 
ететін тұлға. Ресейдің ұстанымымен бүкіл 
әлем санасатыны жасырын емес. Бұл 
мемлекеттің қатысуынсыз дүние жүзінде 
бірде-бір проблема шешілмейді. Ол айдан 
анық.

Сондықтан Ресей секілді алпауыт елдегі 
президент сайлауының халықаралық мән-
маңызы қашанда жоғары және оған әлемнің 
көптеген елі назар аударады.

– Еліміздің сыртқы саясатында 
Қытаймен қарым-қатынас маңызды 
рөл атқарады. Соңғы жылдары 
Қазақстан қоғамының шығыстағы 
көршіге деген көзқарасы жақ-сара 
бастағаны байқалады. Болашақта ҚХР-
мен ынтымақтастық қалай өрбиді?

– Бүгінде Қазақстан мен Қытайдың қа-
рым-қатынасы достық, тату көршілік және 
мәңгілік стратегиялық серіктестік ру-
хында қарқынды дамып келеді. Біз Төраға 
Си Цзиньпинмен бірге Қазақстан мен 
Қытай арасындағы ынтымақтастықтың 
жаңа «алтын отыз жылдығына» қадам бас-
тық. Мен былтыр Қытайға бір емес, екі 
мәрте сапармен бардым. Бұл – елдеріміз 
арасындағы тығыз ықпалдастықтың айқын 
дәлелі.

Қытай көшбасшысымен Сианьда және 
Бейжіңде мазмұнды келіссөздер жүргізіп, 
маңызды уағдаластықтарға қол жеткіздік. 
Оны жүзеге асырудың нақты жолдарын 
белгіледік. Осындай жеке жүздесулер Ас-
тана мен Бейжіңнің байланыстары жоғары 
деңгейде екенін көрсетеді. Бүгінде қазақ-
қытай қатынастары көпке үлгі болып отыр 
деп сеніммен айта аламын.

Екі елдің өзара тауар айналымы жыл 
санап артып келеді. Оның көлемі 2023 
жылдың 10 айдағы қорытындысы бойынша 
24,3 миллиард долларға жетті. Бұл – жаңа 
рекорд! Қазір экспортқа шығарылатын 
отандық тауар түрлерін көбейтіп, ҚХР-
ға жүк тасымалын арттыру үшін белсене 
жұмыс істеп жатырмыз. Қытай бұрыннан 
Қазақстан экономикасына мол қаржы 
құйған ірі инвесторлардың қатарына 
кіреді. Осы уақытқа дейін ҚХР елімізге 24 
миллиард доллар инвестиция салды.

Қытаймен ортақ шекарамыздың болуы, 
Шығыс пен Батыстың арасындағы ұтымды 
жерде тұрғанымыз қытай тауарларын 
түрлі бағытқа Қазақстан аумағы арқылы 
тасымалдауға зор мүмкіндік береді. 
Өйткені Бейжіңде жоғары деңгейде өткен 
«Бір белдеу, бір жол» атты үшінші форум 
аясында бірқатар маңызды құжатқа қол 
қойылды. Соның ішінен Транскаспий 
халықаралық көлік дәлізін бірлесе дамыту 
жөніндегі келісімді және «Аягөз – Тачэн» 
бағытындағы темір жол құрылысы туралы 
меморандумды атап өтуге болады. Бұл 
келісімдер еліміздің көлік-логистика 
саласына тың серпін беретініне сенімдімін. 
Қазақстан Қытайдың «Бір белдеу, бір 
жол» мегажобасын толығымен қолдайды. 
Былтыр қазан айында Бейжіңде өткен 
форумда сөйлеген сөзім – осының тағы бір 

(Жалғасы. Басы 1-3-4 беттерде).

(Жалғасы 8-бетте).

Күлімдеп кел, жырым боп кел, Жаңа жыл!Күлімдеп кел, жырым боп кел, Жаңа жыл!

Ғұлама шипагер Өтейбойдақ 
Тілеуқабылұлы он бесінші ғасырда 

жазған «Шипагерлік баян» 
кітабында жыл атауларына өз 

сипаттамасын берген екен. «Сумақы 
– тышқан. Маңғаз – сиыр. Айбар 

– барыс. Секем – қоян. Сумаң – 
жылан. Тұлпар – жылқы. Иіртек – 
ұлу. Шопан – қой. Мешін – мешін. 

Айтақ – ит. Шақырауық – тауық. 
Қо-рысқы – доңыз» деп жазыпты. 

Зерттеушілердің айтуынша, ежелгі 
көшпенділер хайуандық күнтізбені 

қытайлардан қабылдап алған 
көрінеді. Алайда бұл күнтізбе 

толығымен көшірілмеген, оның 
өзіндік ерекшеліктері бар. Мәсе-

лен, Қытайда Маймыл жылы, 
көшпенділерде Мешін жылы деп 
аталады. Ал, Айдаһар жылының 

Ұлуға айналуы туралы екі болжам 
бар екен. Қай уақытта да ауа райына 

тәуелді көшпенділер көбіне жазы 
қуаңшылықпен, қысы жұтпен есте 

қалған Қоян жылынан кейінгі жылға 
жауын-шашын мол болсын деген 

ырыммен сулы жерде өмір сүретін 
ұлудың атын берсе керек. Екінші 
болжам бойынша айдаһар қытай 
тілінде «лұн» деп аталады екен. 

Ұлу сөзі осы «лұн» сөзінен шығуы 
ықтимал.

Күнтізбеде – 2024 жыл. Қазақтың 
жыл санауы бойынша Ұлу жылы 
кірді. Ежелден бабаларымыз әр 
жылдың өзіне ғана тән мінезі 
мен ерекшелігі барын біледі. Ұлу 
жылынан ұлтымыз әрдайым жақ-
сылықты күткен. Қоян жылы кө-
бінде қуаңшылық орын алғанын 
аңғарған халқымыз кезінде құрлық 
жануарынан кейін сулы мекенде 
өмір сүретін ұлуға келесі кезекті 
берген делінген кейбір аңыздарда. 
Сондықтан, Ұлу жылынан үміт көп. 
Ендеше, ұлудың ерекшеліктерін 
тізбелеп көрсек.

Неліктен 
ұлу жылы 
атанды?

Ұлу суда жүретін болғандықтан, 
бұл жылы құрғақшылық болмайды. 

Жыл тыныштықпен, береке-
молшылықпен өткен. Түркі жұрты, 

оның ішінде қазағымыз да ұлу 
жылы астық, шөп мол болады деп 

жорамалдаған. Соған қарағанда 
бұл халық үшін жайлы, жұмсақ 
жылдар қатарынан орын алса 

керек. Кей жылдары ұлу да жайсыз 
келіп отырған. Мәселен, 1916 

жылы ұлт-азаттық көтеріліс, 
Қазақстандағы байлардың 

мүлкін тәркілеп, өздерін Сібірге 
жер аударған 1928 жылғы 

голощекиндік кәмпеске де Ұлу 
жылында болған. Дегенмен, ұлу 

жылы өте жайлы, жұмсақ жыл 
болып есептеледі. Стихиялық 

белгісі – ағаш. Бейбіт өмірді 
сүйетін, жайлы, тыныштықты 

жаны қалайтын, ақылды да зерек 
адамдар осы жылы туады деседі. 

Тек олар тез ренжігіш, қырсықтау 

Ұлу жылы туғандар өзгелерден 
өмірлік күш-қуатымен, ден-

саулығының мықтылығымен 
ерекшеленеді екен. Бірақ 

бірбеткей, кез келген нәрсені 
бірден көңіліне алып қалады, 

қызба мінезді. Қоғамдағы 
ықпалы күшті болғандықтан да 
оны көбі сыйлайды. Әдетте Ұлу 
жылғылар карьералық табалды-
рықтың биігіне ұмтылғыш және 

көздегеніне жетпей қоймайды. 
Екіжүзділік оларға тән емес. 

Бетің бар, жүзің бар демей, ойын-
дағыны айта салатын көрінеді. 

Ұлу жылы туылғандар еңбекқор, 
қиыншылыққа төзімді келеді, 
істеген ісінің көзін таба біліп, 

діттеген мұратына жетеді. Ұлу 
жылы өмірге келген ұл балалар 

өршіл, алға ұмтылғыш, әрі 
талантты болса, қыз балалар 

сүйкімді, алғыр ойлы болады деп 
жорамал жасаған.

Биыл ақпан айы 29-ымен аяқ-
талады. Яғни, кібісе жылы. Бір 
қызығы, ұлу жылы ылғи дәл 
осы кібісе жылымен жиі сәйкес 
келетін көрінеді. Кібісе жылы 
төрт жыл сайын бір айналып 
келеді. Басқа жылдарда 365 күн 
болса, кібісе жылында 366 күн 
бар. Осылайша, артық бір күн қыс 
пен көктемнің түйіскен тұсында 
қосылады. Бірқатар деректерге 
сүйенсек, кібісе жылы ежелгі 
Мысырда пайда болған деседі. 
Мысырдың есепші-ғалымдары 
(жұлдызшылары) әр жылдарды 
зерттей отырып, әр жылдың 365 
күннен тұратынын санаған екен. 
Қазіргі қолданыстағы күнтізбе 
де – сондай санақтың нәтижесі. 
Сол санақ бойынша ғалымдар күн 
мен түннің теңелу уақытының 
арасын жыл деп атаған. Жылды 

Ұлу – Жер бетіндегі ең ежелгі 
жаратылыстардың бірі. Олар 
500 миллион жыл бұрын пайда 
болған деседі. Бұл жануарларға 
көп тамақ қажет емес және олар 
кез келген ортаға бейімделе ала-
ды. Ең баяу тіршілік иелерінің 
қатарына жатқызылады. Бір 
минуттың ішінде 7 сантиметр 
қашықтықты жүріп өтеді. Ұлулар 
соқыр және саңырау. Олар тек 
жарық пен қараңғылықты ғана 
ажыратады. Ал бір-бірімен жа-
насу арқылы байланысады. Ұлулар 
орташа есеппен 15 жыл өмір сүреді. 
Қолайсыз жағдай кезінде 6 айлық 
ұйқыға кете алады екен. Ұрпақ 
қалдыру үшін серіктес қажет 
емес. Олар жұмыртқалау арқылы 
көбейеді. 3-4 аптаның ішінде бір 
ұлу 85 ұрпақ әкелуі мүмкін. Туған 
кезде ұлудың қабығының түсі мөлдір 
болады. Қабықтың мықтылығы, 
ағзадағы кальцийдің мөлшеріне 
байланысты. Өз салмағынан 10 
есе ауыр затты тасымалдай 
алатын да қауқары бар. Ұлудың 
етіндегі ақуыз мөлшері тауықтың 
жұмыртқасынан да көп көрінеді. 
Африка және Еуропа елдерінде 
оны пайдалы азық ретінде көре-
ді. Тістерінің саны кез келген 
акуланікінен көп болады. Ең үлкен 
түрі – австралиялық ұлу, салмағы 
– 40 кг, ал ұзындығы 30 см-ге дейін 
жетеді. Эволюция теориясының 
негізін қалаушы Чарльз Дарвин 
ұлулар кез келген жағдайға бе-
йімделе алатын тіршілік иесі 
екендігін мәлімдеген. Олар құрт-
құмырсқалармен қоректенеді. Тұз 
бен қант бұл жануарлар үшін улы 
саналады. Қауіп төнген жағдайда 
ұлу өз қабығына толығымен ты-
ғыла алады.

Түйін: Ұлудың денесі жұмсақ 
болғандықтан бұл жыл 
жерге де, елге де құт-берекені, 
ырыс-несібені мол әкеледі деп 
есептеген халқымыз. Ұлу 
жылын ұлы немесе үлгілі 
деп айдарлауының өзінде де 
көп мағына жатқаны сөзсіз. 
Сондықтан, биылғы Ұлу жылы 
ұлтымызға жайлы, молшылық 
жылы болсын деп тілейік.

Ұлу жылының 
ерекшеліктері

төрт мезгілге жіктеп, әр үш 
жылдың 365 күнге аяқталатынын, 
осы үш жылдан соң бір күннің 
артық шығатынын есептеп, 
төртінші жылды 366 күнге 
толатынын шығарған. «Кібісе 
жыл» (високос) осыдан шығып 
отыр. Ежелгі жұлдызшылардың 
бұндай есептеулері ғылыми 
тұжырымдармен де сәйкескен, 
яғни төрт жылда бір рет тәулік 
санының артық болатынын ға-
лымдар да мойындаған. Халық 
арасында кібісе жылына қатысты 
алуан пікір, түрлі наным-сенім мен 
ырымдар бар. Тіпті кейбіреулер 
осы жылдың қиын-қыстауға толы 
болатынын сәуегейлейді. Алайда 
өткен кезеңдер кібісе жылының 
Қазақ еліне жайсыз емес екенін, 
керісінше ерекше орын алып 
жататынын байқауға болады.

Ұлулар туралы 
қызықты 
деректер

Ұлу 
жылғылар

келетін көрінеді. Кемеңгер дана 
да дара халқымыз әрбір жылға 
тек жақсылық пен құт-береке 

әкеледі деп сеніммен қарап, үкілі 
үмітпен болжам жасап отырғаны 

белгілі. Мысалы, Тышқан жылы – 
тыныштық, Сиыр жылы – сыйлық, 

Барыс жылы – байлық (бірлік), 
Қоян жылы – қамбалы (құт-

береке), Жылан жылы – жайлы, 
Жылқы жылы – жұтсыз, Қой 

жылы – құтты, Мешін жылы – 
мерейлі, Тауық жылы – татулық 

(табысты), Ит жылы – игілік, 
Доңыз жылы – дүниелі, деп әр 

жылға жақсы ниетпен сипаттама 
беруінің өзінде үлкен әрі ғылыми 

тәрбиелік дүниетанымдық ұғым 
жатқандығын бірден-ақ аңғаруға 

болады. Осы орайда, қазақ халқы 
Ұлу жылын ежелден-ақ «Ұлы жыл» 

немесе «Үлгілі жыл» деп ерекше 
қастерлеп, құтты жылдың бірі деп 

санаған.

Үлгілі жыл

Кібісе жылымен сәйкес келеді

(Материалдар ғаламтордан 
алынды).

Тарих. Тұлға. Уақыт.Тарих. Тұлға. Уақыт.
Жүсіпбек 

Аймауытұлының 
туғанына - 135 жыл

Жүсіпбек Аймауытов 
қазақтың көрнекті 
жазушысы, драматург, 
публицист, қазақ әдебиетін 
қалыптастырушылардың бірі. 
Туып өскен жері Павлодар 
облысының Баянауыл 
ауданына қарасты бұрынғы 
«Қызыл ту», қазіргі Жүсіпбек 
Аймауытов ауылы. Ол 
жастайынан арабша хат тану, 
оқу үйренген. Ол Семейде 
Абай журналын шығаруға 
қатысты. Кеңестік қуғын 
сүргін кезінде ұлтшылдық 
ұйыммен байланысы бар 
деген күтікпен атылған.

Сәкен Сейфуллиннің 
туғанына - 130 жыл

Қазақтың атақты ақыны, 
жазушы, драматург, 

Қазақ әдебиетінің негізін 
қалаушылардың бірі. Сәкен 

Сейфуллин Қарағанды 
облысында дүниеге 

келген. 1914 жылы Қазан 
қаласында «Өткен күндер» 

деп аталған тұңғыш 
өлеңдер жинағын бастырып 
шығарған. Омбыдағы қазақ 

жастарының «Бірлік» қауымы 
басшыларының бірі болған. 

1917 жылы Бұғылыда мектеп 
ашып, орыс тілінен сабақ 

берген. Орталық Атқару 
Комитеті Президиумының 
мүшесі болып сайланған. 

Жер-су комиссиясының 
жұмысына және баспасөз 
ісіне басшылық жасаған.

Ілияс Жансүгіровтың 
туғанына - 130 жыл
Ілияс Жансүгіров ақын, 

драмашы, прозашы, 
оның поэзиясы ұлттық 
әдебиеттің классикалық 
байлығының қатарына 
жатады, қазақ әдебиетінің 
негізін қалаушылардың 
бірі. 1894 жылы Алматы 
облысының Ақсу ауданында 
дүниеге келген. Ташкенттегі 
екі жылдық мұғалімдік 
курсты бітіріп, өз ауылында 
мұғалім болған. Одан кейін 
аз уақыт «Тілші» газетінде 
істеп, Верныйдағы Қазақ 
ағарту институтының 
меңгерушілігіне 
тағайындалды. Мәскеудегі 
Коммунистік журналистика 
институтын бітірген, соң 
«Еңбекші қазақ» газетінде 
қызмет атқарды. 1932-
1934 жылдары - Қазақстан 
Жазушылар одағы 
ұйымдастыру комиссиясы-
ның төрағасы. 1933-1936 
жылдары Қазақ КСР 
Орталық атқару комите-
тінің мүшесі болды. 1938 
жылы саяси қуғын-сүргін 
құрбаны болды.

2024 жылы ел тарихында аттары алтын әріппен жазылар түлғалар 
дүниеге келген даталар мен айтулы оқиғалар орын алған күндер көп. 
Сонымен ұлу жылындағы айтулы даталар мен атаулы күндерге шолу 
жасап көрейік.

Тұңғыш академик 
Қаныш Сәтпаевтың 
туғанына - 125 жыл

Қаныш Сәтбаев - геолог 
ғалым, минерология 
ғылымдарының докторы, 
профессор, қазақтан шыққан 
тұңғыш академик. Қаныш 
Имантайұлы 1899 жылы 12 
сәуірде Семей губерния-
сының Павлодар уезінде 
Ақкелін болысының №4 
ауылында туған.
Мектеп бітірген соң тау-кен 

факультетінің геологиялық-
барлау бөлімшесіне студент 
болып қабылданған. Оқу 
орнында инженерлік-ғы-
лыми көзқарасы қалып-
тасып, 1926 жылы Сәтбаев 
диплом жұмысын үздік 
қорғап шыққан. Осылайша 
ол республикадағы бірінші 
инженер-геолог атағына ие 
болды. Ол 1964 жылы 31 
қаңтарда Мәскеуде қайтыс 
болды. Алматы қаласында 
жерленді.

Қазақ археологі Әлкей 
Марғұланның туғанына 

– 120 жыл
Қазақстан археология 

мектебінің негізін салушы, 
ғылымның көптеген 

салалары: этнография, тарих, 
шығыстану, әдебитетану, 

өнертану бойынша көрнекті 
қайраткер. Филология 

ғылымдарының докторы 
(1945), Бүкілодақтық 

География қоғамының 
толық мүшесі, Қазақ ССР 

ҒА академигі (1958), 
профессор (1960), Казақ ССР 

ғылымының еңбек сіңірген 
қызметкері (1961).1904 ж. 11 
мамырда Ақпеті болысында 

(қазіргі Павлодар облысы, 
Баянауыл ауданы) дүниеге 

келген. Әкесі Хақан – атақты 
Олжабай батырдың тікелей 

ұрпағы. 
Әлкейдің әкесі Хақан мен 
шешесі Нұрила көптеген 

халық ертегілері мен 
аңыздарын білген, үйде ха-
лық әндері мен Абай әуен-

дері жиі шырқалатын. Әлкей 
бес жасында оқып, жаза 

білуді үйренді, бала кезінде 
«Қобыланды», «Алпамыс», 
«Көрұғлы», «Қозы Көрпеш 

- Баян сұлу» дастандарын 
жатқа білген. Хақанның 

шаңырағында белгілі ақын, 
ғалым Мәшһүр-Жүсіп 

Көпеев, Жаяу Мұса, Имантай 
Сәтбаев және қазақ даласына 
белгілі басқа да адамдар жиі 

бас қосқан. 

Суретші Әбілхан 
Қастеевтің туғанына - 

120 жыл
Әбілхан Қастеев –

кескіндемеші,график, қазақ 
бейнелеу өнерінің негізін 

салушылардың бірі. Ол 
Алматы облысына қарасты 

Жаркент қаласының 
жанындағы Шежін ауылында 

туған. Николай Хлудовтың 
көркемсурет студиясында 

оқып , білімін Мәскеу 
қаласында Крупская атындағы 

көркемсурет студиясында 
жалғастырған. 1942 жылы 

Қазақстанның еңбек сіңірген 
өнер қайраткері, 1944 

жылы Қазақстанның халық 
суретшісі болды.

Режиссер Шәкен 
Аймановтың туғанына 

- 110 жыл
Шәкен Айманов 1914 

жылы 15 ақпанда Павлодар 
облысы Баянауыл ауданы 
Айманбұлақ ауылында 
туған. Алғаш театрда істе-
ген алғашқы жылдары 
шағын эпизодтық рөлдерде 
ойнады. Шәкен Айманов 
ғұмырында 14 фильм түсіріп, 
20-дан астам кейіпкердің 
рөлін сомдаған. Өзі соңғы 
рет түсірген «Атаманның 
ақыры» атты фильм көрер-
мен қауымның жылы 
лебізіне ие болды. 1953-
1970 жылдары аралығында 
Шәкен Айманов ұлттық 
киностудияның тұрақты 
жетекшісі және өзі ашқан 
Қазақстан кинематографистер 
одағының басшысы болды. 
Шәкен Айманов 1970 жылы 
23 желтоқсанда Мәскеу 
қаласында 56 жасында көлік 
қағып қайтыс болды.

Қазақтың батыр қызы 
Әлия Молдағұлованың 
туғанына - 100 жыл

Әлия Молдағұлова 1925 
жылдың 15 маусымында 
Ақтөбе облысы Қобда 
ауданы Бұлақ ауылында 
дүниеге келген. Ол өз өтініші 
бойынша 17 жасында 1943 
жылдың тамыз айында 
майданға аттанған. Ол 
екінші Балтық жағалауы 
флотының 22 әскери тобы 
54 атқыштар тобының 
бригадасы құрамында отан 
алдындағы борышын өтейді.
Әлия Молдағұлова 1944 
жылдың 14 қаңтарда Псков 
облысының солтүстігіндегі 
Новосокольники ауданы 
Казалиха деревнясы үшін 
болған соғыста қаза тапты.

Батыр Рахымжан 
Қошқарбаевтың 

туғанына - 100 жыл
Рақымжан Қошқарбаев – 

Берлиндегі Рейхстагқа жеңіс 
туын тіккен қазақ азаматы, 
Халық қаһарманы. 1924 жылы 
19 қазанда Ақмола облысы 
Ақмола ауданы Тайтөбе 
акылына жақын орналасқан 
Қырыққұдық қыстағында 
дүниеге келген. 1Лейтенант 
Қошқарбаев Берлин 
операциясы кезінде асқан 
ерлік көрсетті. 30-сәуірде 
ол жауынгер Григорий 
Булатов екеуі Кеңес әскерлері 
арасынан Рейхстагқа 
алдымен жетіп, жеңіс туын 
тікті. Соғыстан кейінгі 
жылдары Эльба бойындағы 
кеңестік оккупациялық әскер 
бөлімінде қызмет атқарды. 
1988 жылы 10 тамызда 
Алматы қаласында қайтыс 
болды.

«Еңбекші қазақ» 
газетінің алғашқы 
шығарылымының 

шыққанына -105 жыл 
толды

Қазіргі Егемен Қазақстан 
газетінің ғасырлық. Тари-
хы бар десек, артық айт-
қандық емес. Алғаш өз 
оқырмандарына «Ұшқын» 
деген атпен 1919жылы 17 
желтоқсанда ұсынылды.
Онда қазақ зиялыларының 
мақалалары жарияланып, га-
зет редакциясында біртуар 
азаматтарымыз қызмет етті. 
Газет өз тарихында «Ұшқын», 
«Еңбек туы», «Еңбекшіл қа-
зақ», «Социалды Қазақстан» 
болып өзгерді. Егемендік 
алған соң атауы «Егеменді 
Қазақстан» болып өзгерді.

«Қазақ әдебиеті» 
газетіне - 90 жыл
«Қазақ әдебиеті» газетінің 

бірінші саны 1934 жылдың 
10 қаңтарында жарық көрген. 

Маңдайшасына «Қазақ 
әдебиеті» ұлт мәдениетін 

көтеруде үлкен орын алсын!» 
деп жазылған басылым 

алғашқы жылдары Қазақстан 
жазушылар одағының органы 

ретінде жарық көріп тұрды. 
Газеттің тұңғыш редакторы 

– Ғабит Мүсірепов, жауапты 
хатшысы – Мұхамеджан 
Қаратаев. Редколлегияға 

Сәкен Сейфуллин, Бейімбет 
Майлин, Ілияс Жансүгіров, 

Ілияс Қабылов, Әйтеке 
Мусин, Ғабит Мүсірепов және 

Мұхамеджан Қаратаев мүше 
болды. Алайда 1940 жылы 

газет шықпай қалды. 

2024 жылдан бастап 
Қазақстанда бірқатар 

өзгерістер болады 
Кәсіпкерлер салық 

декларациясын тапсырып, 
қазақстандықтардың мобильді 
аударымдары тексеріледі. 
Сондай-ақ зейнетақы қорында 
жаңа жарна пайда болып, 
кеншілер 200 мың теңгеге 
дейін әлеуметтік төлем алады. 
Одан бөлек жәрдемақы мен 
зейнетақы мөлшері өседі.

Декларацияның ІІІ кезеңі 
басталады

2024 жылдың 1 қаңтарынан 
бастап бірыңғай жиынтық 
төлемді қолдану мерзімі 
аяқталады. Сондай-
ақ жалпыға бірдей 
декларациялаудың III кезеңі 
енгізіледі. Оның шеңберінде 
активтер мен міндеттемелер 
туралы декларацияны заңды 
тұлғалардың басшылары, 
құрылтайшылар және дара 
кәсіпкерлер, сондай-ақ олардың 
жұбайлары ұсынуға міндетті.

Жұмыс беруші 
міндетті зейнетақы 

жарналарын төлейді
2024 жылдан бастап жұмыс 

берушінің міндетті зейнетақы 
жарналары енгізіледі.

Жұмыс берушінің міндетті 
зейнетақы жарналарын өз 
қаражаты есебінен 2024-2028 
жыл аралығында 1,5%-дан 
5%-ға дейін кезең-кезеңімен 
жұмыскерлерінің пайдасына 
аудару басталады. Осылайша, 
зейнеткерлікке шыққан кезде 
бұл жұмыскерлер қосымша 
жинақтаушы зейнетақы 
төлемімен қамтамасыз етіледі.

«9-20-25» іске 
қосылады

2024 жылдан бастап 
Қазақстанда «9-20-25» жаңа 

ипотекалық бағдарламасы 
іске қосылады. Жыл сайын 

8 мың қазақстандық бұл 
бағдарламамен баспанаға ие 

бола алады.
Сыйақы мөлшерлемесі – 9%, 

бастапқы жарна – 20% және 
несие мерзімі 25 жылға дейін. 

Осы шарттар бойынша келесі 
жылдан бастап тұрғын үйді 

ипотекаға алуға болады. 
Іске асыруға 100 млрд теңге 

бөлінеді.

Кеншілер арнайы 
төлем алады

Кеншілер 55 жастан бастап 
арнайы төлем алатын болды. 
Президент тиісті Заңға 
қол қойды. Арнайы төлемді 
кемінде 7 жыл міндетті 
зейнетақы жарналарын төлген 
55 жастағы азаматтар ала 
алады. Сонымен қатар зиянды 
еңбек жағдайында жұмыс 
істейтін жұмысшыларға да 
беріледі. Қазір елімізде осы 
санатта 37 мың адам бар. 
Оларға жаңа жылдан бастап 
ай сайын 208 мың теңге 
көлемінде төлем беріледі.

Қазақстан мен Қытай арасында визасыз 
жүру режімі күшіне енді. Мұның мәні зор. 
Енді отандастарымыз көрші елге емін-
еркін барып, келе алады. Азаматтарымыз 
осы мүмкіндікті оңтайлы пайдаланады деп 
үміттенемін.

Елімізде Қытайға қатысты баяғы қасаң 
түсініктерге негізделген немесе бізге 
сырттан таңылған жөнсіз үрей болмауға 
тиіс. Қазіргі Қытай – өте жоғары дамыған, 
соның ішінде озық технология саласында 
зор табысқа жеткен мемлекет. Мұны бү-
кіл әлем мойындап отыр. Сондықтан 
шығыстағы көршімізбен ынтымақта болу, 
достық қарым-қатынас пен өзара сенімнің 
артықшылықтарын тиімді пайдалану 
Қазақстан үшін аса маңызды.

– Сіз жақында өткен «Парыз» және 
«Алтын сапа» сыйлықтарының 
лауреаттарын марапаттау рәсімінде 
отандастарымызды тек қана алға 
қарап, алысты көздейтін мақсатқа 
ұмтылуға шақырдыңыз. Ескілікке 
тым бой ұрмау, өсіп-өркендеу жолынан 
айнымау керектігін атап өттіңіз. Осы 
арқылы нені меңзедіңіз? Қоғам не 
нәрсеге мән беруі қажет деп ойлайсыз?

– Күнделікті міндеттерден бөлек, ұзақ 
мерзімге арналған мақсаттарға ден қоюдың 
мәні зор. Біз болмашы нәрселерге баса 
назар аударып, ұсақ-түйекті талқылауға 
бүкіл күш-қуатымызды сарп етеміз. Одан 
да сорақысы, әлдекімдердің жалған сөзіне 
еріп, арамтер боламыз. Мұндай пайдасыз 
істерге алаңдап, ұлттың стратегиялық 
бағдарынан жаңылмауға тиіспіз.

Баяғыда ұлы халық болғанбыз деп 
масаттанып немесе бұрынғы өкпе-
реніштерді қоздатып, қызылкеңірдек болып 
айтысудың қажеті қанша?! Бұлай ескілікке 
бой ұруға әсте болмайды. Әлбетте, тарих 
– біздің жалпыұлттық бірегейлігіміздің 
маңызды бөлігі. Сондықтан мемлекет дәл 
қазір бұл бағытта жүйелі жұмыс жүргізіп 
отыр. Атап айтсақ, түрлі тақырыптағы 
кітаптар көптеп шығарылуда. Жаңа ғылыми 
мекемелер құрылып, бұрынғы институттар 
жаңғыртылып жатыр. Жақында сталиндік 
репрессия құрбандарын ақтау жөнінде 
ауқымды зерттеу жұмысы аяқталды. 
Бір сөзбен айтқанда, сан ғасырлық 
тарихымызды зерттеу, тарихи әділдікті 
қалпына келтіру біздің негізгі міндетіміздің 
бірі болып қала береді.

Алайда біздің бұрын кім болғанымыздан 
қазір кім екеніміз, ең бастысы, болашақта 
кім болатынымыз әлдеқайда маңызды. 
Сондықтан қандай қиындықтан өткенімізді 
бағамдайтын кезде ғана ауызбіршілік 
танытпай, баянды болашаққа да бірге 
қадам басуымыз қажет. Біз өткенді 
аңсаумен өмір сүрмеуіміз керек. Керісінше, 
келешегімізді кемел етуге ұмтылып, ұлттың 
ұлылығын нақты іспен дәлелдеуге тиіспіз. 
Дүниетанымымызға жат мәдениеттерге 
көзсіз еліктеуден, жалған патриотизмнен, 
даңғойлық пен дарақылықтан сақтануымыз 
керек. Халқымыздың бойындағы 
кемшіліктерге көз жұма қарамай, одан 
арылуымыз қажет. Мұның бәрі күн сайын 
құбылған тұрлаусыз заманда өмір сүріп 
жатқан Қазақстанның келешегі үшін 
айрықша маңызды.

Сондықтан ұлтымыз өсіп-өркендесін 
десек, біз жақсыдан үйреніп, жаманнан 
жирене білуіміз керек. Қоғамда 
еңбекқорлық пен жасампаздық жоғары 
бағалануға, білімпаздық пен жаңашылдық 
салтанат құруға тиіс. Сондай-ақ өмірге 
деген байсалды және байыпты көзқарас 
басым болғаны жөн. Ашығын айтайын, өзін 
«ұлттың қаймағымыз» деп санайтын кейбір 
зиялы қауым өкілдері осы миссиясын өз 
деңгейінде атқарып жүрген жоқ. Олар ұлтқа 
үлгі-өнеге көрсетудің орнына, ұсақ-түйек 
әңгімелерді қоздатудан, әдеттегідей «біздің 
халық аса данышпан» деп қайталай беруден 
немесе қара басының қамын күйттеп, 
билікке «жағдайымды жасамады» деп өкпе 

(Соңы. Басы 1-3-4-5 беттерде). артудан аса алмай отыр. Осылайша, ұлттық 
идеологияның даму жолында жалғандыққа 
жол беріледі.

Біз озық ойлы ұлт ретінде халқымызды 
ыдырататын емес, біріктіретін жолды 
таңдап, тек қана алға қарауымыз керек. 
Жалпыұлттық құндылықтар бәрінен 
жоғары тұруға тиіс. Бұл туралы үнемі 
айтып жүрмін. Тағы да қайталаймын, 
еңбекқорлық, білімпаздық, кәсібилік, 
бірлік, ынтымақ, жанашырлық, 
іскерлік, бастамашылдық, адалдық, 
қарапайымдылық және үнемшілдік – нағыз 
отаншыл, адал азаматқа тән қасиеттер 
мен құндылықтар. Халқымыздың қуатын 
арттырып, табысқа жетелейтін осындай 
қасиеттер мен құндылықтарды жан-жақты 
дәріптеп, ұрпақ санасына сіңіру арқылы 
ғана сапалы ұлтқа айнала аламыз.

– Тағы бір мәселені айтпай кетуге 
болмас. Кейінгі кезде қоғамда зорлық-
зомбылық пен қатыгездік белең алып 
барады. Әйелдер мен балалардың 
әлімжеттік көргені, соққыға 
жығылғаны туралы ақпарат күн сайын 
шығады. Осындай қылмыстардың 
тамырына балта шауып, біржола 
тосқауыл қою үшін мемлекет 
тарапынан не істеліп жатыр?

– Мұндай қылмыстардың алдын алып, 
жолын кесу үшін менің тапсырмаммен 
нақты шаралар қабылдануда. Әйелдер мен 
балаларға жасалған зорлық-зомбылыққа 
қатысты қылмыстарды тергеумен әйел 
тергеушілер айналысатын болды. Сондай-ақ 
ішкі істер органдарында әйелдерді зорлық-
зомбылықтан қорғаумен шұғылданатын 
мамандардың штаты қалпына келтіріліп, 
олардың құзыреті күшейтілді.

Біз мұнымен шектелген жоқпыз. 
Былтыр отбасындағы тұрмыстық құқық 
бұзушылықпен күрес тәсілдерін қайта 
қарадық. 1 шілдеден бастап полиция 
жәбірленушінің шағымын емес, 
қылмыстың анықталуын негізге алып, 
қылмыстық істі тіркеуге көшті. Яғни 
мұндай қылмыстарға қатысты іс қозғау 
үшін зорлық-зомбылықтан жапа шеккен 
адамның арызы қажет емес. Тұрмыстық 
зорлық-зомбылық жасағандарға әкімшілік 
және қылмыстық жауапкершілік едәуір 
күшейтілді. Жәбірленуші қайта-қайта 
қысымға ұшырамауы үшін бұдан былай 
мұндай іске қатысты тараптарға екінші рет 
татуласу мүмкіндігі берілмейтін болды.

Сондай-ақ Мәжілістің бір топ депутаты 
халыққа Жолдауымның аясында 
тұрмыстық зорлық-зомбылыққа қарсы 
күрестің жаңа әрі тиімді шараларын 
қарастыратын заң жобасын әзірлеп жатыр.

– Өткен жылдың қараша айында ер 
адамның әйелін өлтіруі қоғамда үлкен 
дүрбелең туғызды. Осы оқиғадан кейін 
әлеуметтік желіде әйелдер мен балаларға 
тұрмыстық зорлық-зомбылық 
жасағандарға жазаны қатайту туралы 
бейресми петиция жарияланып, 
оған өте көп қол жиналды. Алайда 
«Петициялар туралы» заң биыл сәуір 
айында ғана күшіне енеді. Сондықтан 
бұл петиция заңсыз деген сөз шықты. 
Көпшілік «Жабулы қазан жабулы 
күйінде қалады» деп алаңдап отыр. 
Турасын айтыңызшы, Сіз тұрмыстық 
зорлық-зомбылық үшін жазаны 
қатайтуды қолдайсыз ба?

– Мен елімізде «заң мен тәртіп» 
қағидатының орныға түскенін қалаймын. 
Сондықтан нақты жауап берейін, 
тұрмыстық зорлық-зомбылыққа қатысты 
жазаны қатайтуды толық қолдаймын. Сіз 
айтқан петиция заң талабына сай келсе де, 
келмесе де, азаматтардың пікірі міндетті 
түрде ескеріледі. Оған күмән болмасын.

Сонымен қатар қоғамда озбырлық пен 
зорлық-зомбылықтың кез келген түріне 
мүлдем төзбейтін түсінік қалыптаспаса, 
заңға енгізілген өзгерістерден аса қайыр 
болмайды. Жұрт зорлық-зомбылық 
жасағандарға жазаны қатайтуды талап 
ете тұра, қылмыс әлеміндегі шытырман 

оқиғаларға таңдай қағып, фильмдердің 
заңды белден басатын кейіпкерлерін 
ғана емес, тіпті шынайы өмірдегі кәнігі 
қылмыскерлердің өзін пір тұтып жатады. 
Бұл жағдай бір-біріне мүлде кереғар және 
өте оғаш көрінеді. Солай емес пе?! Біз 
қоғамды ішінен ірітетін, адамгершілікке 
жат қылықтарды ақтауды көздейтін кез 
келген әрекетке және құқықтық нигилизмге 
тұтас ел болып тосқауыл қоюымыз керек.

Біз заңсыздық пен қатыгездікке бір кісідей, 
батыл қарсы тұруымыз қажет. Сондай-
ақ қоғам нормалар мен ережелердің және 
жалпы адамзатқа ортақ құндылықтардың 
аяқасты болуын қатаң айыптап, онымен 
бірлесе күресуі керек.

– Өзіңізбен бірге жұмыс істейтін 
азаматтар Сізді өте талапшыл басшы 
дейді. Кадр саясатында қандай 
қағидатқа сүйенесіз? Қол астыңыздағы 
қызметкерлермен қарым-қатынасыңыз 
қандай?

– Мемлекеттік қызметшілер өзіне 
жүктелген міндетті мінсіз атқаратын 
кәсіби маман ғана болмауы керек. Олар 
әрдайым бастамашыл, нақты ісімен 
елге пайда әкелетін және өзгерістердің 
өміршеңдігін халыққа көрсете алатын 
азамат болуы қажет. Сондай-ақ олар 
білімді-білікті ғана емес, сөзі мен ісі 
үйлесетін, тиянақты, тәртіпті және арлы 
адам болуы шарт. Қарамағымда қызмет 
істейтін азаматтардың маған емес, Әділетті 
Қазақстанды құру идеясына адалдығы 
әлдеқайда маңызды.

Барлық деңгейдегі шенеуніктер мен 
басшылар қоғамның тамырын тап баса 
білуге, азаматтардың мұң-мұқтажын 
тыңдап-түсінуге, соған сәйкес дер кезінде 
нәтижелі шаралар қабылдауға және дұрыс 
шешім шығаруға қабілетті болуы керек. 
Бұл – ең басты талап. Олар «адам мемлекет 
үшін емес, мемлекет адам үшін» деген 
қағидатты берік ұстануға тиіс.

– Кадр мәселесін одан әрі жалғастырсақ. 
Реформалардың нәтижесінде көптеген 
дарынды жас мемлекеттік қызметте 
өздерінің қарым-қабілетін көрсетуге 
мүмкіндік алды. Қазір олар Парламентте, 
мәслихаттарда, министрліктерде және 
басқа да мекемелерде жұмыс істеп 
жүр. Сіз жаңа буын өкілдерін ұдайы 
қолдап келесіз. Алайда жас басшыларға 
тәжірибе мен пайым-парасат жетіспейді 
деген пікір айтылады. Сіз қалай 
ойлайсыз?

– Мен қазақ елінің жастарына сенемін. 
Сондықтан олардың атқарушы және заң 
шығарушы билік тармақтарында қызмет 
етуіне жол ашатын кешенді шаралар 
қабылданды. Президенттік жастар кадр 
резерві жасақталды. Іріктеудің бірнеше 
сатысынан өткен кәсіби жас мамандар 
мемлекеттік қызметте басшылық 
лауазымдарға тағайындала бастады.

Саяси реформалар аясында партиялардың 
сайлау тізімін жасақтағанда және депутат 
мандатын бөлгенде әйелдер, жастар 
және мүмкіндігі шектеулі жандар үшін 
квота енгізілді. Соның нәтижесінде 
көптеген отаншыл жас Мәжіліс және 
мәслихат депутаты атанды. Өкілетті 
билікте жастардың үні жарқын естіле 
бастады. Осындай нақты қадамдар билік 
органдарының құрамын жаңартуға тың 
серпін берді.

Қазір әлем жыл сайын емес, күн сайын 
өзгеріп жатыр. Жаңа технологиялар, 
мамандықтар және салалар пайда 
болуда. Жұмысты ұйымдастырудың 
және басқарудың әдіс-тәсілдері қайта 
қаралуда. Осындай жағдайда жаңа 
кәсіби дағдыларды меңгеруге және озық 
білімін тиімді пайдалануға қабілетті 
жастардың рөлі арта түседі. Ойы ұшқыр 
жастарымыз болашақты бағамдай алады 
әрі дәйекті дамуға ұмтылады. Сондықтан 
оларға парасат-пайым жетіспейді деген 
пікірмен келісе алмаймын. Бірақ билік 
құрылымдарына аға буынның тәжірибесі 
де, жас ұрпақтың жаңа идеялары да 

керек. Бұл жерде эксперимент жасаудың 
қажеті жоқ. Кейбір сарапшысымақтар 
«Президент Тоқаев жүйені тұралатып 
тастады, ешқандай өзгеріс болған жоқ, ескі 
кадрлар орнында қалды» деген сыңаржақ 
пікірін тықпалаудан танбай жүр. Мұның 
астарында қоғамның шырқын бұзып, 
мемлекеттілігіміздің іргесін шайқайтын 
пасық ниет жатыр. Асығыстықтың салдары 
ауыр болуы мүмкін.

Жас басшыларға көбіне тәжірибе 
жетіспейді. Менмендігі және өзіне деген 
сыни көзқарастың әлсіздігі кейде олардың 
өз қарым-қабілетін жоғары деңгейде 
көрсетуіне кедергі келтіреді. Соған 
қарамастан, біз жаңа буыннан шыққан 
кәсіби мамандарға мүмкіндік беріп келеміз. 
Бұл саясат алдағы уақытта да жалғасын 
табады.

– Тұңғыш Президенттің мемуары 
қоғамда қызу талқыланды. Сіз де ол 
кітапты оқыған шығарсыз. Көптеген 
шешім мен оқиғаға тікелей куә болған 
адам ретінде қандай әсер алдыңыз? 
Өзіңіздің мемуар жазатын ойыңыз бар 
ма?

– Бұл кітап тәуелсіз мемлекет құру 
ісінің жылнамасы ретінде оқырман 
қызығушылығын туғызады деп ойлаймын. 
Кезінде бір айтқыш «Мемуарда 
шындықтың жартысы айтылса да, ол 
тарихи оқиғалардың ауқымын бағамдауға 
жеткілікті» деген екен.

Нұрсұлтан Назарбаев – бірнеше дәуірге 
куә болған тарихи тұлға. Ол өз мансабын 
комсомол белсендісі ретінде Хрущев 
заманында бастап, арада алпыс жылдан 
астам уақыт өткеннен кейін қызметтен кетті. 
Қазақстанның тәуелсіз мемлекет болып 
қалыптасуына қосқан үлесін бәрі біледі. Ол 
– әділ тарихи бағасын алуға лайық адам.

Мен мемуарларды, публицистикалық 
шығармаларды, саяси очерктерді әрдайым 
ыждағатпен оқимын. Ал сұраққа келсек, 
мен үшін қазіргі кезең мемуар жазып 
отыратын уақыт емес.

– Жұрттың айтуынша, Сіз кезінде өңір 
басшыларына Өзіңізді ұшақтан гүлмен 
қарсы алуға, аста-төк дастарқан жаюға, 
думандатып концерт, шоу өткізуге 
тыйым салыпсыз. Сол рас па?

– Президент ретінде алғаш рет ел 
аралауға шыққанымда, әкімдер салтанатты 
шаралар ұйымдастыруға, көл-көсір 
дастарқан жаюға, билбордтар орнатуға 
тырысты. Қазір мұның бәрі тыйылды. Мен 
облыстарға жұмыс бабымен ғана барамын. 
Уақыт өте келе жергілікті жерлерде де 
осындай жұмыс дағдысы қалыптасатынына 
сенімдімін. Халықты жинап, қыруар 
қаржы шығындап, салтанатты шаралар 
ұйымдастыру біржола тоқтатылады.

– Қасым-Жомарт Кемелұлы, мазмұнды 
сұхбат бергеніңіз үшін рахмет айтамыз. 
Жаңа жылда айтулы оқиғалар көп 
болады деп сенеміз. Сұхбатымыздың 
соңында тағы бір сұрақ қояйын. 2024 
жылды қалай қарсы алдыңыз?

– Жаңа жыл – әрине, күнтізбенің жаңа 
парағын ашатын маңызды меже. Осы сәтте 
өткен жылды қорытындылап, келешекке 
жоспар құру әдетке айналған. Бір жағынан, 
Жаңа жыл мен үшін қастерлі мереке емес. 
Оның үстіне, өзіміздің төл жаңа жылымыз 
– Әз Наурызды естен шығармаған жөн. Бұл 
мейрам – тіршілікті түлете келетін нағыз 
табиғи жыл басы.

Наурыз – жаңару мен жаңғырудың 
символы. Сондықтан төл мерекеміздің 
мазмұнын байытып, оны барынша 
ерекшелеп, жаңаша атап өтуіміз керек. 
Бұл қадам қоғамды ұйыстырып, ұлттық 
бірегейлігімізді айшықтап, ел бірлігін 
нығайта түсуге ықпал етеді деп сенемін.

Сөз соңында барша халқымызға бақ-
береке тілеймін! Ең бастысы, еліміз аман, 
жұртымыз тыныш болсын! Қастерлі 
Қазақстанымыз өсіп-өркендей берсін! 

Әңгімелескен – Дихан 
ҚАМЗАБЕКҰЛЫ.

* Мерейтой иесі

Бүгін өзім ерекше құрмет тұтатын  
ардақты аға,  қаламы қарымды 
әріптес, «Қазақстанның құрметті 
журналисі» Оралбек ағам туралы 
қалам тербеуімнің жөні бөлек.  
Жорналшылар қауымы «Ораға» деп 
ерекше құрмет тұтатын  Оралбек 
Жүніс ағаға деген менің де  өзіндік бір 
қалам тербейтін  уақытымның сәті, 
орайы  келді-ау деймін. «Біссміллә сөз 
басы» демекші, Ораға келген мерейлі 
70 жасыңыз құтты, қайырлы болсын. 
 Оралбек Жүнісұлы мен қызмет 
жасайтын  қарашаңырақтың түле-
гі. Қарашаңырағымыз, аудан айна-
сы «Ақтоғай ажары» газетінің 

«Айналайын» деп жүретін  ардақты аға..
редакциясы. Еңбек жолына көз жү-
гіртер болсақ, сонау 1974  жылы «Арқа 
еңбеккері» газетінде тілші болып 
бастап қарымды, үшкіл қаламының 
арқасында республикалық «Ауыл» 
газетінің, Қарағанды, Жезқазған 
облыстарының меншікті тілшісі, 
Приозерный аудандық «Ленин 
жолы» газетінің  бөлім меңгерушісі, 
Балқаш қалалық «Балқаш өңірі», 
«Сырлас» газеттерінің бас редакторы 
қызметтерінің жілігін шағып, 
майын ішкен  журналист.  Орталық 
Қазақстан газетінде де Оркеңнің  
өзіндік қолтаңбасы бар. Оркең 
журналистиканың биігіне үлкен 
жетістіктермен, бірнеше кітаптар 
жазып шыққан. Көзі қарақты 
оқырман Оралбек Жүнісұлының 
«Сағынатын күн туар», «Бұғылы мен 
тағылының текті ұлы», «Қыстың 
ұзақ таңы», «Мені есіңе ала жүр» 
атты т.б кітаптарымен кеңінен таныс. 
Оркең нағыз лирик  жазушы. 
Сөйлеген сөзі, үлкенге ағалап, кішіге 
құлынымдап, адам жатырқамай 
«әр қазақ менің жалғызым» деп 
бауырымдап тұратын адам. Сондай-
ақ, «айналайын» деп ешкімді бөле 
жармай, ренжіскендерді  татуластырып 
жүретін биязы мінез кейіпкерімнің 
бойынан ғана табылатын ерекше 
қасиет. Әншілігі, серілігі өз алдына 
бір төбе.
Әріптесім қара шаңыраққа жиі 

қоңырау шалып тұрады. Нағыз 
жанашыр аға, қарымды қаламдас. 
Қызметіміздің барысын, газетіміздің  
жазылуын, оқырманға  дұрыс жетуін 
қалтықсыз бақылап отырады. Өзі де  
естелік, тарихи мақалаларды  түйдек-
түйдек жазып,  поштамызды толтырып 
қояды.  «Қажетіңе жаратарсың, аудан 
айнасында тарихи мақалалар жиі 
жарық көруі керек», – деп  газеттің 
бағдарын бақылап жүретіні тағы 
бар. Мен Оркеңмен бір мекемеде 
отырып қызмет жасамадым, бірақ 
әркез рухани қолдаушым болып 
жүреді.  «Арқалағаны алтын, жегені 
жантақ»  журналистер қауымының 
жұмысы от пен судың ортасында 
жүреді ғой. Мақала жазу үшін әр 
түрлі мамандықтың егесі болып шыға 
келесің. Қателессең бітті. Әрине, мінез 
болғанымен, сабыр керек. «Газет 
халықтың көзі, құлағы, тілі» екенін 
жадыңнан әсте шығармау керек. 
Тығырыққа тірелетін  уақыттар 
болады. Сондай қиын сәттерде 
Оркеңе қоңырау шаламын. Аға, 
ақылдасу керек, – деймін ғой. 
Сол сәттерде «Айналайын» деп 
алып, ақылын айтады. Шамшырақтай 
бағдар сілтейді. «Шамаң жетсе 
ешкімнің көңілін қалдырма, уақыт өте 
келе  барлығы орнына түседі. Бірақ, 
журналисте мінез болуы керек», –
деп қатты айтатын. Мен аудандық 
газетке келгеніме  ширек ғасырдың 

жүзі болды. Газеттің 70,75, 80, 85 
жылдық мерейтойларында үнемі 
ақылдасып, «газетте қызмет жасаған 
аға-апаларымыздың сен еңбегін 
елеуің керек, мәртебесін көтеріп 
мүмкіндігінше марапатқа ұсынып 
жүр. Үлкендердің жасаған жұмыстары 
жайлы сұрасаң, сайрап беремін 
ғой», – деп жылы жымиып қойып, 
басшылық соның бәріне қырағы болуы 
керектігін санама құйып отырады. 
Оркеннің жан жары Асыл апайым  
екеуі де  осы газетте қызмет жасаған 
майталман журналистер. Газеттің 80 
жылдық  мерейтойын демеушілердің 
көмегімен  үлкен дәрежеде атап өттік. 
Сол кездерде де Асыл апай екеуі ұят 
болмасын деп, «тұздығы  күшті»  бес 
шапанды қолдарына ұстай келіпті. 
«Той болған соң, ұятты адамдар, 
тойдан тобықтай  орамал алғысы 
келетіндер болады. Ұялып қалма, 
көмегіміз болсын», – дейді. Ақылшы, 
қолдаушы ағалардың барлығына қалай 
ғана сүйсінбейсің. Иә, Оркең жайлы 
талай естелік жазуға болады. Бірақ, 
мерейтой аясында жазылған естеліктің 
тұздығын кетірмей тоқтайын. Құр-
метті Оралбек Жүнісұлы мерейлі 70 
жасыңыз құтты қайырлы болсын, 
мықты денсаулық, отбасылық бақыт, 
шығармашылық табыстар тілдедім. 
Гүлнар Метайқызы, 
ҚР Журналистер Одағының мүшесі,

ҚР Ақпарат саласының үздігі.

2023 жылдың 3 наурызынан бастап Қазақстан 
Республикасы азаматтарының төлем қабілетті-
лігін қалпына келтіру және банкроттығы туралы 
Заңына сәйкес кредиторлар алдындағы несиелік 
міндеттемелерді тоқтату үшін жеке тұлғалардың 
банкроттығына өтініш беріліп жатыр.

Азаматтардың банкроттығы
Банкрот деп тану үшін не істеу керек?
Енді борышкерлер сот немесе соттан тыс 

банкроттыққа өтініш бере алады. Бұрын бұны 
тек заңды тұлғалар ғана жасай алатын. 

Ең басты айта кететін жайт – егер азамат 
банкрот деп танылатын болса ол алдағы бес 
жыл бойы жаңадан ақшалай не болмаса мүліктік 
мідеттемелерді қабылдай алмайды, яғни оған 
заңмен шектеу қойылған. Сонымен қатар, азамат 
банкрот деп жариялаған соң уәкілетті орган 
оған қатысты үш жылдың ішінде мониторинг 
жүргізеді, яғни тұрмыстық, қаржылық 
тұрақтылығы тексеріледі. Ал егер азамат сот 
арқылы банкрот болып танылса, онда оған 
Заңмен көзделген өзге де шектеумен қатар алты 
ай бойы Қазақстан Республикасы аумағынан 
шығуға тыйым салынады.  

Банкроттықтың шарттары Қазақстан 
Республикасы азаматтарының төлем 
қабілеттілігін қалпына келтіру және 
банкроттығы туралы Заңының 5 және 
6-баптарында көрсетілген.

Соттан тыс банкроттыққа арыз беру үшін 
азаматта Республикалық бюджет туралы 
заңда белгіленген және арыз берілген 
күнге қолданыста болатын айлық есептік 
көрсеткіштің 1600 еселенген мөлшерінен 
асатын мін-деттемелердің болуы (2024 жылға 
ол 5907200 теңгені құрайды) негіз болып 
табылады. Сондай-ақ, ортақ меншіктегі мүлікті 
қоса алғанда, меншік құқығында мүліктің 

* Құқық заңнамасы
болмауы; арызда көрсетілген кредиторлар 
алдындағы міндеттемелер бойынша мұндай 
арыз берілген күнге қатарынан он екі ай 
бойы өтеудің болмауы; борышкерге қатысты 
"Қазақстан Республикасындағы банктер жә-не 
банк қызметі туралы" және "Микроқаржылық 

қызмет туралы" Қазақстан Республикасының 
заң-дарына сәйкес банктік қарыз шарты және 
(немесе) микрокредит беру туралы шарт 
бойынша орындалмаған міндеттемелерді 
реттеу және (немесе) өндіріп алу жөніндегі 
рәсімдердің жүргізілуі шарттарына сәйкес 
келуі уәкілетті органға соттан тыс банкроттық 
рәсімін қолдану туралы арыз беруге негіз болып 
табылады. Берешекті реттеуді және (немесе) 
өндіріп алуды жүргізу жөніндегі шараларды 
мерзімі өткен берешек туындаған кезден бастап 
он сегіз айдан аспайтын мерзімдерде жүргізу 
қажет. Арыз берілген күнге дейін жеті жыл бойы 
соттан тыс немесе сот арқылы банкроттық 
рәсімінің қолданылмауы шарттарына сәйкес 
келуі уәкілетті органға соттан тыс банкроттық 
рәсімін қолдану туралы арыз беруге негіз болып 
табылады. Егер борышкер арыз берілген күннің 
алдындағы алты ай ішінде мемлекеттік атаулы 
әлеуметтік көмек алушы болып табылса, ол арыз 
беруге құқылы болады. Егер міндеттемелерді 
орындамау мерзімі арыз берілген күнге бес 
жылдан асса, осы баптың 1-тармағының 
ережелеріне қарамастан (мүліктің болмауы), 
борышкер арыз беруге құқылы болады.

Сот арқылы банкроттыққа өті-ніш беру 
үшін борышкердің міндет-темелері 5907200 
теңгеден асуы қажет. Қарыз бір жыл ішінде 
төленбеуі керек, соттан тыс немесе сот 
банкроттығы процедурасы жеті жыл ішінде 
азаматқа қолданылмауы керек. Сондай-ақ 

азаматтың мерзімі өткен берешекті реттеу 
бойынша шаралар қабылдауы маңызды. 
Кейбір жағдайларда 5907200 теңгенден 
аз міндеттемелері бар борышкерлер сот 
банкроттығына өтініш бере алады, ол үшін 
азаматта мүліктің болуы немесе несие бе-
рушіні жеке тұлға ретінде тіркелуі шарт. 

Сонымен қатар, сотта тұрақты табыс болған 
жағдайда қарыздарды төлеуге бес жылға дейін 
бөліп төлеуге болады. Бұл жағдайда төлем 
қабілеттілігін қалпына келтіру жоспары қаржы 
басқарушысымен бірлесіп әзірленеді және сотта 
бекиді. Осыдан кейін адам банкрот мәртебесін 
алмайды.

Сот банкроттық рәсімін бастау немесе 
төлем қабілеттілігін қалпына келтіру үшін 
тұрғылықты жері бойынша сотқа өтініш 
беру қажет. Онда кредиторлар алдындағы 
міндеттемелерді орындаудың мүмкін еместігін 
негіздеу қажет. Өтінішке соңғы үш жылдағы 
барлық кредиторлар мен дебиторлардың, 
азаматтық-құқықтық және (немесе) өзге де 
міндеттемелердің тізбесі, өтініш бергенге дейін 
алты айдан кешіктірмей жасалған оны бағалау 
туралы есепті (ол болған кезде) қоса бере 
отырып, борышкер мүлкінің тізімдемесі, сондай-
ақ азаматтың өтініш бергенге дейін шаралар 
қабылдағанын растайтын құжаттың көшірмесі 
қоса беріледі. мерзімі өткен берешекті реттеу.

Ескеретін жайттың бірі - алимент, басқа 
адамның өмірі мен денсаулығына келтірілген 
зиянды өтеу, сондай-ақ қылмыстық құқық 
бұзушылықтар бойынша залалды өтеу жөніндегі 
борыштар есептен шығаруға жатпайды.

С.Жумашкина,
Ақтоғай аудандық сотының                  

                                            судьясы.

* Салық заңнамасы

Ақтоғай ауданы, Ша-
банбай би ауылының 
тумасы Аман Төкей-
ұлының өмірден озға-
нына 1 жыл толды. От-
басының алтың діңгегі, 
ардақты әке бола білген 
абзал жан еді. Ізгілік пен 
игілік үшін жасаған әрбір 
істерінде қалдырған 
өнегелі қолтаңбалары, 
балалар мен немерелері 

Ақтоғай ауданы Жиде-
бай ауылының тұрғыны 
Әлтеке – Әтембек Асыл-
беков Оңғарбектің жұ-
байы руы Байдәулет 
Ж а қ ы п ж а н қ ы з ы 
Бибісара анамыздың  
өмірден өткеніне 1 жыл 
толып отыр. Анамыздың 
жарқын бейнесі мен 
айтқан ақылдары әркез 
санамызда. Шаңырағы-

Еске алу

Еске алу

2021 жылғы 1 қаңтардан бастап Қазақстанда 
кезең-кезеңімен жалпыға бірдей декларациялау 
енгізілді. Жалпыға бірдей декларациялаудың негізгі 
міндеті әділ салық салуды қамтамасыз ету және 
әлеуметтік саясатты жетілдіру. Сондай-ақ, жеке 
тұлғалардың кірістерін бақылаудың тиімді тетігін 
құру, сыбайлас жемқорлық пен көлеңкелі экономика 
деңгейін төмендету.

Удан тұрғындарына жалпыға бірдей декларация 
туралы мол мағлұмат беру мақсатнда Ақтоғай 
ауданы бойынша мемлекеттік кірістер 
басқарамасының басшысы Дархан Дүйсетаевқа 
жолығып әңгіме өрбіткен едік. 

Думан Қабыл: – 2024 жылы активтер мен мін-
деттемелер туралы декларацияны кім тапсыруы 
керек. Онда қандай мәліметтерді көрсету қажет?

Дархан Дүйсетаев: – 2024 жылғы 1 қаңтардан бастап 
декларацияны заңды тұлғалардың басшылары мен 
құрылтайшылары (қатысушылары), дара кәсіпкерлер, 
сондай-ақ олардың жұбайлары тапсыруға тиіс. Бұл 
талап әрекетсіз және қызметін тоқтатқан тұлғаларға да 
қолданылады.

Азаматтық кодекстің нормаларына сәйкес фи-
лиалдар мен өкілдіктер заңды тұлғалар болып 
табылмайтындықтан, 2024 жылы филиалдар мен 
өкілдіктердің басшыларында декларацияны ұсыну 
бойынша міндеттеме туындамайды (АК 43-бабының 
3-тармағы). Сондай-ақ, 2024 жылы активтер мен 
міндеттемелер туралы декларацияны жеке практикамен 
айналысатын адамдар ұсынбайды.

Жалпыға бірдей декларациялау жүйесі барлық 
азаматтардың активтері мен міндеттемелері туралы 
декларация беруінен тұрады. Онда жеке тұлғаның 
шетелдегі жылжымайтын мүлік және көлігі, шетелдік 
банктегі 3,5 млн теңгеден жоғары (1 000 АЕК) ақша, 
шетелдік компаниядағы қатысу үлесі мен бағалы 
қағаздар, цифрлық активтер (биткоиндер және т. б.) 
көрсетіледі. Сонымен қатар үлестік қатысу шарты 
(тұрғын ғимараттағы үлесі), инвестициялық алтын 
(құйма алтын), зияткерлік меншік және авторлық 
құқық объектілері, 34,5 млн. теңге (10 000 АЕК 
) шегінде қолма-қол ақша, басқа тұлғалармен 
нотариалды куәландырылған қарыз шарттары. Құны 
3,5 млн. теңгеден асатын басқа да мүлік (қалауы 
бойынша) (мәдени құндылықтар, зергерлік бұйымдар, 
асыл тұқымды жануарлар және т. б.) – бағалауды 
31.12.2023 жылғы жағдай бойынша декларацияны 
тапсыру мерзіміне дейін (2024 жылғы 15 қыркүйектен 
кешіктірмей) жасау қажет. 

Кейін жыл сайын кірістер мен мүлік туралы 
декларация (270.00-нысан) ұсынылады, онда 
күнтізбелік жыл ішінде алынған кірістер, Қазақстанда 
және шетелде мүлікті сатып алу не иеліктен шығару 
туралы мәліметтер, сондай-ақ оларды иемденуге 
жұмсалған шығыстарды жабудың көздері көрсетіледі. 
Кірістер мен мүлік туралы декларацияда кірістер, 
салық шегерімдері, өтеусіз алынған мүлік, мүлікті 
сатып алу/иеліктен шығару көрсетіледі. Сонымен қоса 
қымбат мүлікті сатып алу көздері, бағалы қағаздар, 
цифрлық активтер (биткоиндер және т.б.), үлестік 
қатысу шарты, инвестициялық алтын (құйма алтын), 
жеке тұлғалардың нотариалды куәландырылған қарыз 
шарттары, шетелдік компаниядағы қатысу үлесі, 
шетелдегі жылжымайтын мүлік және көлік, шетелдік 
банктегі 7,3 мың АҚШ долларынан (1 000 АЕК) асатын 
ақша көрсетіліп отырылады.

Д.Қ. –Декларацияны ұсыну тәсілдері мен мерзімі. 
Декларацияны тапсыруға қалай дайындалуға 
болады?

Д.Д.–Декларацияны 2024 жылғы 15 қыркүйекке 
дейін тұрғылықты жері бойынша тапсыру қажет. 
Декларацияны «Салық төлеуші кабинеті», «Электрондық 
үкімет» веб-порталдары, «e-salyqАzamat», Halyk, Bank 
CenterCredit мобильді қосымшалары арқылы ұсынуға 
болады. Сондай-ақ азаматтар декларацияны қағаз 
нұсқада пошта арқылы немесе өздері барып ұсынуға 
құқылы.

Шетелдегі және Қазақстандағы активтерді барынша 
дұрыс декларациялау қажет. Кейіннен активтер құны 
салық салынатын кірісті айқындау кезінде ескерілетін 
болады.

Сондықтан декларацияны толтыру алдында тиісті 
растайтын құжаттарды дайындау, 31.12.2023 жылға 
дейін ақшалай қаражатты (34,5 млн теңгеден астам) 
банктік шоттарда салу, бастапқы декларация берілген 
күнге дейін 2023 жылғы 31 желтоқсандағы жағдай 
бойынша борыштар мен талаптарды нотариалды 
куәландыру, декларация берілген сәтке дейін 2023 

жылғы 31 желтоқсандағы жағдай бойынша бірлігінің 
құны 3,5 млн теңгеден асатын мүлікті бағалау және 
Қазақстанда активтер мен міндеттемелердің бар-жоғын 
тексеру қажет. Бағалы қағаздар бойынша: https://
portal.kacd.kz, тұрғын үй құрылысына үлестік қатысу 
туралы шарттар бойынша https://homeportal.kz,  https://
www.gov.kz/services/3910?lang=ru, зияткерлік меншік, 
авторлық құқық объектілері бойынша  https://gosreestr.
kazpatent.kz, сенімгерлік басқаруға берілген мүлік 
бойынша https://egov.kz/cms/ru/services/pass077_mu  
сайттарда тексеруге болады. 

Дебиторлық/кредиторлық берешектің (қарыз 
шартының) болуы бойынша сұрау салуды Doculite 
жүйесі арқылы Республикалық нотариаттық палатаға 
жолдау қажет.

Д.Қ. –Жануарлар мен құстарды декларациялау.
Д.Д. – Активтер мен міндеттемелер туралы 

декларацияда азаматтар құны бірлігіне 3,5 млн.теңгеден 
(1000 АЕК) асатын асыл тұқымды жануарлар мен 
құстарды өз қалауы бойынша декларациялай алады. 
Мысалы, асыл тұқымды жылқы, экзотикалық жануар 
немесе құс.

Өз қажеттіліктерінде өсіретін немесе пайдаланатын 
жануарлар мен құстарды декларациялаудың қажеті 
жоқ. Ауыл шаруашылығы және үй жануарлары 
бойынша мәліметтерді мемлекеттік кірістер органдары 
уәкілетті органдардан алады.

Д.Қ. – Салық органдары шетелдік көздерден 
түсетін кірістер туралы қалай біледі?

Д.Д. – Қаржы министрлігі 2021 жылдан бастап 
шетелдік банктердегі шоттарға түскен қазақстандық 
азаматтардың кірістері туралы мәліметтер алады. Бұл 
мәліметтер Салық істері жөніндегі өзара әкімшілік 
көмек туралы конвенция шеңберінде (Страсбург, 1988 
жылғы 25 қаңтар) қаржы шоттары туралы ақпаратты 
автоматты түрде алмасу туралы құзыретті органдардың 
көпжақты келісіміне (бұдан әрі – CRS) сәйкес келіп 
түседі.

Жыл сайын 80 елден ақпарат келіп түседі, негізгі елдер 
- БАӘ, Ұлыбритания, Түркия, Франция және басқалар.

Келіп түскен мәліметтер жеке табыс салығы бойынша 
салық міндеттемелерін айқындау мақсатында ғана 
салықтық әкімшілендіру үшін пайдаланылады.

Д.Қ. – Декларация тапсыру барысында жіберілген 
қателер түзетілеме? Жеке тұлғалардың кірістеріне 
салықтық бақылау қалай жүргізіледі?

Д.Д. – Азаматтар кез келген қате немесе анық емес 
көрсетілген мәліметтерді Салық кодексінде көзделген 
талап қою мерзімі шегінде қосымша декларация беру 
арқылы дербес жоюға құқылы.

Бастапқыда автоматты камералдық бақылау – жеке 
тұлғалардың шығыстарына мониторинг келесідей 
жүргізіледі:

декларацияның болуы/болмауы тексеріледі; 
декларацияда кірістер мен мүлікті көрсетпеу және 
кірістерді төмендету фактісі анықталады.

Одан кейін камералдық бақылау қорытындылары 
бойынша бұзушылықтарды жоймаған азаматтарға 
қатысты салықтық тексеру жүргізіледі.

Д.Қ. – Ақпараттық қауіпсіздікті қамтамасыз ету 
және деректердің таралып кетуіне жол бермеу 
үшін қандай кепілдіктер бар?  Жеке тұлғалардың 
әкімшілік жауапкершілігі.

Д.Д. – Мемлекеттік кірістер комитетінің ақпараттық 
жүйелері интернетке шықпай-ақ жабық контурда 
жұмыс істейді. Бұл салық төлеушілерден алынған 
барлық мәліметтердің сақталуын қамтамасыз етеді. 

Мемлекеттік техникалық қызмет тоқсан сайын 
мемлекеттік кірістер комитеті жүйелерінің ақпараттық 
қауіпсіздігін қамтамасыз ету мониторингін жүргізеді.

Сонымен қатар, декларацияларға әкімшілік және 
қылмыстық жауапкершілікті қоса алғанда, дербес 
жауап беретін қызметкерлердің шектеулі тобы қол 
жеткізе алады.

Декларацияны бірінші рет ұсынбағаны үшін ескерту, 
бір жыл ішінде қайталап бұзғаны үшін – 51 750 теңге 
(15 АЕК) мөлшерінде айыппұл қарастырылған.

Декларацияда толық емес, анық емес мәліметтерді 
бірінші рет ұсынғаны үшін – ескерту, бір жыл 
ішінде қайталап бұзғаны үшін – 10 350 теңге (3 
АЕК) мөлшерінде айыппұл (ӘҚБтК 272-бабы) 
қарастырылған.

Салық салу объектілерін жасырғаны үшін жыл ішінде 
алғаш рет – төленбеген салықтар сомасынан 200% 
айыппұл, қайталап бұзғаны үшін - 300% мөлшерінде 
айыппұл (ӘҚБтК 275-бабы) қарастырылған.

Д.Қ. – Әңгімеңізге рахмет!
Сұхбаттасқан Думан ҚАБЫЛ.

Жалпыға бірдей декларация

үшін аянбай жасаған еңбегі жадымызда мәңгілік 
жарқырап тұратын естелік болары хақ.
Ақпейіл жан едің ақ жүрек,
Ауыл-аймақ, туған-туыс сыйлайтын.
Қол жаяды дұға тілеп артыңнан,
Еске аламыз құлазып көңіл, жүрек сыздап.
Еске алушылар: жұбайы– Несібелді, балалары, 

немерелері, жендері.
Өмірден өткеніне 1 жыл толуына орай берілетін асқа 

туған-туыс, құда-жекжат, құрбы-құрдас, көрші-
көлемді шақырамыз. 2024 жылдың 20 қаңтарында 
сағат 13.00-де «АйФар» мейрамханасында беріледі.

мыздың ұйытқысы болған анамыздың жаны 
жәннатта болсын деп артында қалған ұрпақтары 
дұға қылады. Жан анамызды сағынып, әрдайым 
еске аламыз.
Бір жыл болды өмірің тоқтағалы,
Аяулы анамызды жоқтағалы.
Асыл бейнең, жанарың, асыл сөзің,
Ұл – қызыңның жүрегінде сақталады.
Қабірің жан ана, нұрға толсын
Жатқан жерің мамықтай жайлы болсын.
Иманың әрқашан да жолдас болып,
Біздерді аруағың қолдап жүрсін.

Еске алушылар: балалары, немере-жиен, 
шөберелері.

Марқұмның 1 жылдық асына арналып, дұға 
бағышталатын астың 2024 жылдың 21 қаңтар күні 
сағат 13.00-де «Ақсораң » мешітінде берілетінін 
ағайын-туыс, нағашы-жиен, құда-жекжат, дос-
жаран, көрші-қолаң және анамыздың көзін көрген 
барша жамағатқа хабарлаймыз.

«Ақтоғай 
ажары» газетін 
сайттан да 
оқыңыз!
https://

aqtogaiajary.kz/

Құрметті оқырман!

Жаңалықтан құр қалмаңыз!

Құрметті Камел 
Абжанқызы!

Сізді зейнеткерлік жасқа 
толуыңызбен шын жүректен 
құттықтаймыз.

Осы қуанышты күні Сіз-
ге деніңіздің саулығын, 
шаңырағыңызға ырыс 
байлығын, жүрегіңізге 
мәңгі жастық жалынын, 
көңіліңізге сезімнің шалқы-
ған шаттығын тілейміз. 
Әрдайым осы тыңғылықты 
да тындырымды қалпыңыздан  танбай, табыстан 
табысқа жете беріңіз. Отбасыңыздан ынтымақ, 
басыңыздан бақ таймасын! Көңіліңіз ғұмыр бойы 
көтеріңкі болып, өмір айдынында қайғы-мұңды 
білмей, еркін жүзе беріңіз. Дос-жаран мен туған – 
туыс алдында абыройыңыз әрдайым артып, аңсаған 
арманыңыздың асуларына жете беріңіз!

Бүгінгі күн - бөлектеу күн, маңызды,
Маңыздысы - бүгін туған жан ізгі!
Алпыс мәрте Күнді айналған жұмыр Жер,
Сізге бақыт тілеп тұрған тәрізді.
Ренжітпей үлкенді де, кішіні –
Жүрегімен түсінетін кісіні.
Мынау өмір жұмақ болып кетер ед,
Сіздей болса бар адамның пішіні.
Ізгі тілекпен ағаңыз Байзақ және бауырларыңыз

Құрметті Айсұлу 
Сейтжаппарқызы!

Сізді мерейлі жас 60-қа 
толған туған күніңізбен құт-
тықтай отырып, деніңізге 
саулық, отбасыңызға 
амандық, бала-шаға, неме-
релеріңіздің қызығына ке-
неле беріңіз дегіміз келеді. 
Әр күніңіз шуақты болып, 
ырыс-несібеңіз молайып, 
абырой-беделіңіз арта 

Құрметті  бауырымыз 
Қақабаева Ләззат 

Елегенқызы !
Адам өмірінің бел белес-

терінің бірі зейнет жасына 
келіп, жасаған еңбектің 
нәтижесімен қызығын 
көретін қуанышыңыз 
құтты болсын
Ұзақ жыл бөбек-

жайда ұжымдағы әріп-
тестеріңізбен бірлесіп 
бүлдіршіндердің жүрегінен жол тауып, тұлға 
болып қалыптасуда еңбек жасадыңыздар. Бүгінде 
отбасындағы балалар ер жетіп, әрқайсы өз алдына 
шаңырақ көтеріп, солардан  немерелер сүйіп, сүйікті 
әже, отбасының ұйытқысы, алтын қазығысыз. 
Өмірлік жарыңыз Иса екеуіңіз немеренің қызығын 
қызықтап, бастарыңыз бір жастықта қартаюды 
нәсіп етсін. Ағайын-туыс, құда-құдағилардың ор-
тасында мәртебеніз артып, шанырақ шаттыққа 
толып, қуанышты, қызықты күндер көп болсын. 
Зейнеткерлік жас отбасына құт-береке әкелсін. Зор 
денсаулық, ұзақ өмір, баянды ғұмыр тілей отырып, 
немереден шөбере сүю бақыты бұйырсын деп 
тілейміз.

Тілек білдірушілер:  Қақабаевтар отбасы.

Құрметті Жақыпбеков 
Самат Сүлейменұлы!
Сізді 70 жасқа толған 

мерейжасыңызбен құттық-
таймыз.
Денсаулығыңыз мықты 

болып, сол денсаулықтың 
арқасында бала-шаға, 
отбасыңыздың қуаныш-
қызығын көре беріңіз. 
Күш-қайратыңыз кемімей, 
Алланың берген жасын жасап, ел-жұртыңызбен, 
ағайын-туғанның ортасында бақытты ғұмыр кеші-
ңіз. Шаңырағыңыз шат-шадыман думанға тол-
сын. Бейбіт заман, ашық аспан астында мерейлі 
күндеріңізді қарсы алып, жүзіңіз қуаныштан 
жарқырасын.
Бақыттың бесігінде тербеліп,
Шаттыққа әр күн сайын кенеліп.
Жүріңіз қашанда алшаң басып,
Ортамызда жақсылыққа бөленіп.
Ақ тілекпен: Құрал-Несіпбала, Бәтима, Марат-

Шәйза, Қуаныш-Құндыз, Дәния, 
Өрік-Қарлығаш, Қанат-Дина.

Ақтоғай ауылының 
тұрғыны Аубакиров Сайлау 

Бөріғұлұлы! 
Сізді зейнеткерлік жасқа 

толған мерейлі қуанышыңыз-
бен шын жүректен құттық-
таймыз. Осынау  келген 
зейнеткерлік жасыңыз, та-
лай жылғы атқарған елеулі 
еңбектің жемісін көретін 
шағыңызда мол қажыр-
қайрат, бақытты да баянды 
ғұмыр, зор денсаулық тілейміз. 
Алланың берген жасын жасай беріңіз, өмірдегі 
көрер қызықтарыңыз тек зейнетті болсын дейміз. 
Әруақытта аржарқын мінез, адал көңіліңізбен туған-
туыс, дос-жарандарыңыздың арасында абырой-
құрметке бөленіп, мерейіңіз үстем болсын.
Құтты болсын зейнетке келген жасыңыз,
Әрқашанда аман болсын басыңыз.
Біз сізбен марқаямыз, мақтанамыз,
Алдымызда ағам бар деп шаттанып.
Еңбекпен есейген жан еді деп,
Сыйлайды дәйім жұрт әрқашанда.
Ден сау болып жүре берші ортамызда,
Адал дос, абзал әке, қамқор аға!
Игі ниетпен: әкесі–Бөріғұл, Манарбек-Раушан, 

Серік-Бибігүл, Серік-Зәйдагүл, Ерлан-Зәмзагүл, 
Жазибек-Эльмира, Данияр-Жанар осыған 

бауырлары мен жиендері де қосылады.

Құрметті Аубакиров 
Сайлау Бөріғұлұлы!
Ардақты жас – 63-ке 

толып, еңбегіңіз еленіп, 
құрметті демалысқа 
шыққан қуанышты кү-
ніңіз құтты болсын. Ет-
кен еңбектің еленгені 
кімге де болса қуаныш, 
көңілге үлкен медет.  Ең-
бек демалысыңыздың 
әр күні шалқыған 
шаттыққа, отбасы – 

Отанда, балаларыңыздың ортасында балқыған 
бақытқа толсын. Өмір жолыңыз ұзақ болып, көрген 
бейнетіңіздің зейнеті 100 есе болып, денсаулық, бақыт, 
байлық алып келсін. Қорлан екеуіңізге жапырағын 
жайған мәуелі бәйтеректей ғұмыр тілейміз.
Зейнет жасқа келіп қапсыз зымырап,
Бірақ, қимыл әлі жастай шымыр-ақ.
Еңбегіңіз зейнет болсын ендігі,
Күндеріңіз мұң салмасын қырындап.
Ақ тілекпен: Әуелбек, Қазбек, Талғат, Мирхаят, 

Маралбай, Қуаныштың отбастары.

Ақтоғай ауылының тұр-
ғыны, отбасының ұйыт-
қысы, шаңырағымыздың 
шамшырағы аяулы анамыз 
Қақабаева Ләззат Елеген-
қызын зейнеткерлік жасқа 
келген туған күнімен құт-
тықтаймыз.
Аяулы Ана! Мына өмір 

сіз арқылы қызықты, 
мағынасы қымбат. Сіздің 
ақыл-парасатыңыз, ой-

талғамыңыз бізге қашанда өнеге. Мейірім мен 
махаббаттан жаралған кең жүрегіңізден, қызуы 
тұла бойымызды жылытқан ыстық алақаныңыздан, 
айналайын деп майдайымыздан емірене сүйіп, 
еркелеткен үніңізден артық біз үшін еш нәрсе жоқ.
Әрқашан Алланың назарында, бақыттың базарында 
мықты денсаулықпен арамызда жүре беріңіз. Сізге 
қажымас қайрат, зор денсаулық тілей отырып, ай-
налаңызға шуағыңызды шашып ұзақ өмір сүріңіз 
демекпіз.
Құтты болсын бүгінгі мерекеңіз,
Сіз бар кезде асқармен теңесеміз.
Алшаң басып жүре бер арамызда,
Тарқамасын әрдайым берекеңіз.

Ақ пейілмен: балалары–Дәурен-Ақмарал, 
Дархан-Әсел, Айғаным, немерелері – Фариза-
Әлімхан, Айсара, Ханали, осы тілекке әкеміз 

Иса да қосылады.

берсін.
Әркез жүзінен имандылық пен ибалық, мейірім-

ділік пен сыпайылық сезіліп тұратын құрбымызға 
бар жақсылықты тілейміз. Шаңырағыңызға шаттық 
орнап, аспаныңыз ашық, жүзіңіз жарқын, шаттық-
қуанышыңыз мол болсын. Жұлдызыңыз жоғары, 
еңбегіңіз бағалы, мерейіңіз үстем болсын.
 Шаңыраққа шаттық пен шуақ толсын,
Алаңсыз, уайымсыз ғұмыр болсын.
Отбасында бақытты өмір сүріп,
Үйлеріңізге бақ дарып, Қыдыр қонсын.

Игі тілекпен: Ардақ, Панар-Мейрам, 
Нұрғай, Өміржан-Сәулет, Мақпал-Мейрамбек.

Құттықтаймыз!Құттықтаймыз!Құттықтаймыз!Құттықтаймыз!

Құрметті әріптестеріміз 
Дарияш Сағатқызы, Төлеу Шапибайқызы, 

Әлия Ыбырахымқызы! 
Еңбектеріңіз еленіп, құрметті демалысқа шыққан 

қуанышты күндеріңіз құтты болсын. Еткен 
еңбектеріңіз бен төккен терлеріңіз аз емес. Сіздер 
үлкен жетістіктерге жетіп, әріптестердің ортасында 
өздеріңіздің өнегелі істеріңізбен, адами-рухани 
қасиеттеріңізбен жастарға үлгі бола білдіңіздер.  
Ауданымыздың медицина саласының өсіп-
өркендеуіне бір кісідей атсалысып, көп жылдар 
бойы осы салада аянбай еңбек еттіңіздер. Дертіне 

дауа іздегенге шипалы 
қолдарыңызбен, сыпайы да 
жайдарлы жүздеріңізбен 
көмектесіп,  талай жанның 
алғысын ала білдіңіздер. 
Біз сіздерді қадірлі әріптес, 
еңбегімен ел құрметіне бөленіп 
жүрген ардагерлер ретінде 
әрқашан қадір тұтып, тәлімі 
көп игі істеріңізді үлгі-өнеге 
етеміз. Ендігі сол еңбектің 
зейнетін көріп, ауырмай-

сырқамай немере-шөберелердің ортасында ардақты 
әже деген атты иеленіп жүре беріңіздер.  Ағайын-
туыстың құрметіне, балаларыңыздың жеңісті 
шақтарын көрген шаттықтың бақытты сәттеріне 
бөленген әдемі ғұмырды көріңіздер. Ақ адал 
пейілдеріңізге сай Жаратқан Ием ұзақ ғұмыр берсін.
Асыл  тілек айтылады ақ ниетпен,
Бақытты күндер көрінсін көкжиектен.
Қуаныш тойға ұлассын дей отырып,
Құттықтаймыз біз сіздерді шын жүректен!

Ақтоғай аудандық орталық аурухананың 
ұжымы.

Құттықтаймыз!Құттықтаймыз!Құттықтаймыз!Құттықтаймыз!

Ақтоғай ауылының ту-
масы, ардақты бауыр, 
асыл жар,  асқар тау әке, 
немерелерінің сүйікті атасы 
Жақыпбеков Самат Сү-
лейменұлын 70 жасқа тол-
ған мерейжасымен шын 
жүректен құттықтаймыз.

Сізге зор денсаулық, мол 
бақыт, шадыман шаттық, 
ұзақ ғұмыр тілейміз. Шаңы-
рағымызда осындай шат-
шадыман күндер тарқамай, ырыс-несібеміз артып, 
баянды өмірдің тек шуақты шапағатына бөлене 
бергейсіз.  Әрқашан сый-құрметтің төрінде болып, 
ойлаған арман-мақсаттарыңызға жете беруіңізге 
тілектеспіз.  Арайлап атқан таңдарыңыз көп болып, 
отбасымыздан бақ-береке  таймасын.

Өміріңіз ұрпаққа өнеге мың,
Тілейміз қуанышқа бөленгенін
Жүзге жетіп марқайып отырыңыз,
Алақанынан май жалап шөберенің.
Ақ тілекпен: апасы– Рая, жұбайы –Гүл, балалары 

– Меруерт, Ардақ-Асылан, 
Перизат-Данияр, Абылай-Мөлдір, немерелері 

– Жанар, Әділхан, Айсұлтан, Нұрасыл, Аружан, 
Асылым

Құрметті Еркебаев 
Алтай!

50 жасқа толған 
мерейтойыңызбен құт-
тықтаймыз. Ердің жасына 
аяқ басқан азаматқа 
мол қажыр-қайрат, ұзақ 
та баянды өмір, бақыт 
пен шаттық тілейміз. 
Күн сайын шадыман 
сезімдерге бөленіп, ор-
таңызда құрмет пен сый-

Құрметті Жақыпбеков 
Самат Сүлейменұлы!

Сізді 70-ке толған ме-
рейтойыңызбен құттықтай-
мыз. Жүзіңізден шуақ 
кетпей, ортамызда ойнап-
күліп, шаттыққа кенеліп, 
бақытқа бөленіп, ұзақ 
жасай беріңіз. Болат қан-
дай берік болса, сіздің ден-
саулығыңыз да дәл сондай 
мықты болсын. Алланың 
арайлап атқан әр таңы шаңырағыңызға нұрлы 
шуағын шашып, балаларыңыз бен немерелеріңіздің әр 
қуанышын отанасы Гүлмен бірге көріп, қызықтауды 
нәсіп етсін. Өмірдің сарқылмайтын бар жақсылығын 
тілейміз.

Шуылдассын айналып  немерең мен шөберең,
Шаңырағың – шаттықты кеңейсін тағы керегең.
Көретін әлі қызық көп, 100-ден ассын ғұмырың,
Ортамызда отыршы батаны беріп демеген.

Игі тілекпен: құдағиыңыз –Ғани, күйеу бала-
қарындасыңыз –Болат-Бақшагүл.

Ақтоғай ауылының тұр-
ғыны асқар тау әке, сүйікті 
жар Есенбаев Қабдыман 
Серікбайұлы!

Сізді 70 жасқа толған 
мерейтойыңызбен құттық-
таймыз. Бұл мереке өмі-
ріңіздегі ең қуанышты күн-
дердің бірі болсын. Сізді 
қазіргі заманның сал-серісі 
десек артық айтқанымыз 
емес. Аңшылығыңыз бір 
төбе болса, сырнаймен сызылта салған әндеріңіз 
тыңдарманын тамсандырады. Сіз кез келген 
кедергілерден өте алатыңызға көзіміз жетті. Барлық 
армандарыңыз бен жоспарларыңыз орындалсын. 
Достарыңыз бен туыстарыңыздың шеңбері кеңейіп, 
үйден бақыт кетпесін. Әр уақытта қажымай-талмай, 
өз ортаңыздың қадірлісі, сыйлысы болып, берекелі де 
мерекелі ұзақ өмір сүруді нәсіп етсін.

Құтты болсын жетпіс жастың белесі,
Тоқтамасын өмір-көштің кемесі.
Жамбылдайын жүз жасыңды көрейік,
Мерейтойлар тойланумен келесі.

Игі ниетпен: балаңыз – Назымсұлтан, 
жұбайыңыз – Зайра.

Құрметті әріптесіміз 
Еркебұлан Бейсеков!

Сізді мерейлі 50-ге тол-
ған туған күніңізбен шын 
жүректен  құттықтай оты-
рып, шынайы көңілден  
шыққан ізгі тілегімізді 
жолдаймыз. Сіз өз ісіңізге 
берілгендігіңіз бен кәсіби 
шеберлігіңіз, әділдігіңіз 
бен адамгершілігіңіз үшін 
әріптестеріңіз сізді білікті маман ақжүрек азамат 
ретінде құрмет тұтып сыйлайды. Бүгінгідей мерейлі 
сәтте сізге еңбекте толағай табыстарға, мақсатта 
биік шыңдарға жете беруіңізге тілектеспіз. Әрдайым 
отбасыңыз аман, жүзіңіз жарқын, мерейіңіз үстем 
болсын. 

Жеміс берсін төккен тер еңбегіңіз,
Бақыт болсын әрдайым көргеніңіз.
Дәулет пен мерейіңіз таси берсін,
Арта берсін абырой-беделіңіз.

Тілек білдірушілер: Ақтоғай аудандық почта 
бөлімшесі.

Әріптесіміз, жакын 
құрбымыз Сүлейменова 

Айсұлу!
Сізді келіп жеткен 60 

жасыңызбен шын жүректен 
құттықтаймыз. Осы бір өзі-
мізге қымбат та сүйкімді 
жанға мерейлі жасында 
шын көңілден шыққан ниет-
терімізді арнағымыз келеді. 
Денсаулығыңыз мықты бо-
лып, отбасыңыз аман, ғұ-
мырыңыз мәнді де сәнді 
болсын. Шаңырағыңыздан шаттық үзілмесін.

Дос-жаран мен туған-туыс алдында абыройыңыз 
әрдайым артып, аңсаған армандарыңыздың асуларына 
жете беріңіз.

Өмір жыры таусылмасын мәңгілік.
Тұрсын алдан арайланып, таң күліп.
Бақыт болсын әрқашанда жолығар.
Шаттығыңыз тау суындай молығар.
Тілейміз бақытты өмір, ашық аспан,
Жалғанда тілек барма одан асқан.
Аман боп жануяң мен бауырларың, 
Жалғансын ақ таңдарын нұрын шашқан!
Игі тілекпен: Гүлшара, Дарияш, Бақша, Раушан, 

Кәмшат.
Құрметті Есенбаев 

Қабдыман 
Серікбайұлы!

Сізді 70 жасқа келген 
мерейтойыңызбен шын 
жүректен құттықтай-
мыз! Осынау мерей-
жасқа басқан қада-
мыңыз құтты да 
берекелі болсын. Сізге 
зор денсаулық, мол 
қажыр, өмір бойы тау-

сылмас бақ-береке тілейміз. Жанұяңыз қашанда 
аман болып, осындай той-думан еш үзілмей, абырой 
мен мәртебеге бөлене беріңіз. Әлі де биік асуларға 
қадам басып, осындай қадірлі қалпыңызда өрлей 
беруіңізді тілейміз.

70 жас – мерейлі жасың құтты болсын,
Денсаулығың әрқашан мықты болсын.
Немере-шөбере арқасында,
Мерейің үстем болып, жасың 100-ге келсін.

Ақ тілекпен: Іңкәрбек, Жанғазы, Бекет, 
Санабек, Мейрам, Нұрланнын отбастары.

мен еленіп, әрбір атқан таңды қуанышпен қарсы 
ала беріңіз. Қадамыңыз қарымды болып, асқаралы 
шыңдарға талмай жетіп, асыл арман, ізгі тілектеріңіз 
орындалсын деп тілейміз.
Ақ айдынға салып бақыт кемесін,
Жарқын жүзбен шаттаныңыз күліңіз.
Әр мерейтой мерекелі күн болып,
Ортамызда жайнап, дәйім жүріңіз.

Игі тілекпен: достарың – Гүлден, Бақытбек-
Әсем, Қобылан-Айнагүл, Маулен-Кәмилә, 

Нұрлан-Света.

Құрметті Самат 
Сүлейменұлы!

Сізді келіп жеткен 70 жас 
мерейтойыңызбен шын 
жүректен құттықтаймыз.
Әрдайым тыңғылықты 

қалпыңыздан танбай, 
табыстан табысқа жете 
беріңіз. Отбасыңыздан 
ынтымақ, басыңыздан 
бақ таймасын! Көңіліңіз 
ғұмыр бойы көтеріңкі 
болып, өмір айдынында 
қайғы-мұңды білмей,еркін жүзе беріңіз. Дос-жаран 
мен туған-туыс алдында абыройыңыз әрдайым 
артып, аңсаған арманыңыздың асуларына жете 
беріп. балаларыңыздың қызығына бөлене беріңіз.
Құтты болсын келген туған күніңіз,
Тілекші көп, бізде соның біріміз.
Ортамызда жанашыр боп жүресіз,
Болғаннан соң бірге шыққан түбіміз.
Үзілмесін өміріңнің жыр – әні,
Бақытыңның өрге тартып бұлағы.
Еңбегіңнің тек зейнетін көре бер,
Келер күннің сәулелі боп шуағы.

Ізгі тілекпен: ағаңыз – Байзақ және 
бауырларыңыз.

Құрметті Есенбаев 
Қабдыман Серікбайұлы!  
Сізді мерейлі 70 жасқа 

толған туған күніңізбен 
құттықтаймыз! Деніңізге 
саулық, отбасыңызға аман-
дық тілейміз. Жүзіңіз нұрға 
толып, қуанып, шаттанып 
жүре беріңіз, мерекеңіз 
ұзағынан болсын. Біздің 
қуанышымыз, асқар тауы-

мыз боп жүре беріңіз. Ғұмырлы болыңыз. Тәтті 
немерелердің қызығына тоймай жүруді жазсын.

Құтты болсын 70 жасыңыз,
Сексеннің де сенгірінен асыңыз.
Қуат алып, денсаулықтың нәрінен,
Жүзіп өтіп жүзге аяқ басыңыз.
Балалардың арасында жүріңіз,
Шаттықтармен анық болсын жүзіңіз.
Тілек еттік шын жүректен бәріміз.
Мықты болып ұзақ өмір сүріңіз.
Ақ тілекпен: құдағиыңыз – Құндыз, балаларыңыз 

– Саяхат-Айдана, жиендеріңіз – Кәусар, Дарын

*  *  *  *  *  *  *  *  * 


